
YONE TSENGO

 U itela u vhala ha Luṅwalo, ano masiari, kha Bugu ya
Mariko, ndima ya vhu16 ya Mariko. Huno ndi ṱoḓa ni tshi

ima, na Bivhili dzaṋu, musi ri tshi vhala Ipfi ḽaMudzimu.Mariko
16, ri tshi thoma nga ndimana ya vhu9.

Zwino musi Yesu o vuwa nga u ṱavhanya ḓuvha ḽa
u thoma ḽa vhege, a ḓivhonadza u thoma kha Maria
Magadaḽina, ane khae o pandela vhodiabolo vha sumbe.
Huno a ya nahone a vha vhudza uri vho vha vhe nae,

musi vha tshi khou gomela na u lila.
Huno vhone, musi vho no pfa uri u a tshila, nahone o

vhonwa nga ene, vha si tende.
Nga murahu ha musi o no ḓivhonadza kha zwiṅwe

zwivhumbeo, zwa zwivhili…(Mpfareleni.)
Nga murahu ha musi o no bvelela nga tshiṅwe

tshivhumbeo kha vhuvhili havho, musi vha tshi
tshimbila, huno vha dzhena shangoni.
Huno vha ya vha zwi vhudza mulindi: huno navho vha

si tende…
Nga murahu, a ḓivhonadza kha vha fumi na muthihi

musi vho dzula zwiḽiwani, huno a vha kaidza nga u sa
tenda havho na u omisa mbilu dzavho, ngauri a vho ngo
vha tenda vhe vha mu vhona nga murahu ha musi o no
vuwa.

2 Naa itsho a si tshifanyiso ṋamusi! A vha tendi uri ni ṱhanzi
yo raloho.

Huno ari khavho, Iyani kha mashango oṱhe, huno ni
rere one mafhungo maḓifha kha tshivhumbwa tshiṅwe
na tshiṅwe.
Uyo ane a tenda nahone a lovhedzwa u ḓo tshidzwa;

fhedzi hoyo ane a sa tende u ḓo laṱwa.
3 Izwo zwi tou itamuduba, thungo nthihi kana iṅwe.

Huno izwi zwiga zwi ḓo tevhela avho vha no tenda;
Dzinani ḽanga vha ḓo pandela vhodiabolo; vha ḓo amba
nga dzindimi ntswa;
Vha ḓo takula maṋowa; huno arali vha nwa tshithu

tshi vhulayaho, a tshi nga vha vhaisi; vha ḓo vhea
zwanḓa zwavho kha vhalwadze,…vha ḓo fhola.
Ngauralo nga murahu ha musi Murena o no amba

navho, a ṱanganedzwa ṱaḓulu, huno a dzula kha tshanḓa
tsha u ḽa tsha Mudzimu.

Huno vha ya phanḓa,…vha tshi rera huṅwe na
huṅwe, Murena a tshi khou shuma navho,…a tshi
khwaṱhisedza ipfi nga zwiga zwi tevhelaho. Amen.
Kha ri kotamise zwifhaṱuwo zwashu.

4 Murena, ri tenda uri iyi ndi ndaela ya u fhedzisela kha
tshivhidzo. Ri tenda uri Ipfi ḽo itwa ṋama huno ḽa dzula vhukati
hashu. Huno ri tenda uri muthu muṅwe na muṅwe ha khwine
u fhira ipfi ḽawe, ngauralo-ha ri tenda zwauri heḽi Ipfi ndi
Iwe. Huno ri tenda uri ndi Iwe, zwine, a sa shanduki mulovha,
ṋamusi, na lini na lini. Iḓa, ṋamusi, O Khotsi Mudzimu, nga
tshivhumbeo tsha Ipfi, kha riṋe, huno u tendele vhathu vha
vhone uri Iwe u Kristo o vuwaho, huno a vuwa nga iḽi ḓuvha
ḽa u fhedzisela, nga tshivhumbeo tshe Wa amba uri U ḓo vha
khatsho, Ipfi ḽo vhonadzwaho. Musi U kha ḽifhasi, Wo vha u Ipfi
ḽo porofitwaho, ḽo vhonadzwaho nga tshivhumbeo tsha muthu.
Huno Ipfi ḽo porofitelwa iḽi ḓuvha. Iḓa, Murena Yesu, huno u Ḽi
ḓise kha riṋe, ṋamusi, Ipfi. Ita ṱhalutshedzo Yau ya Ipfi, uri ri
kone u vha na “dakalo ḽi sa ambei, nahone ḽo ḓalaho vhugala.”
Nga maanḓa musi ro u wana U tshi takadza, huno ra wana
Maipfi Au a a ngoho huno ra a kwaṱhisedza mbiluni dzashu, uri
ro fhira u bva lufuni ra ya Vhutshiloni.
5 Riṋe roṱhe vhe ra bebwa nga uyo muri muthihi ngadeni ya
Edeni, we wa hanelwa u kwamiwa, musadzi, ngauri ngomu hawe
a hu na vhutshilo; ndi gumba fhedzi. Vhutshilo vhu bva kha
Munna, we a vha e Kristo. Huno ro bebwa nga musadzi, nahone,
vhunga Bivhili i tshi ri vhudza, “lwa maḓuvha a si gathi, na u
ḓala vhuṱungu na vhuleme.”
6 Khotsi, na riṋe ro bebwa nga u ṋeaho Vhutshilo, u bva kha
Munna. Tsha tshinna tshi ḓa kha tsha tshisadzi, huno tshitzhili
tshi bva kha tsha tshinna; vhungaMuyaWauwo tsira musidzana
a sa ḓivhi munna, huno mbumbeloni yawe ha sikiwa sele ya
Malofha; sele yaMalofha, hu si ya Vhayuda, hu siWannḓa, fhedzi
Mudzimu, o sika Malofha. Kha ayo Malofha, ri na mafulufhelo
ashu. O vha a si wa musadzi, kana muthu zwawe; zwo vha zwi
zwa Mudzimu.
7 Ngauralo ri a rabela ṋamusi, Murena, vhunga ro ḓivhona
riṋe vhaṋe ra vha na mukovhe kha muri wa musadzi, huno
roṱhe ri fanela u fa ngauri a hu na vhutshilo kha musadzi,
zwino hafhu, Khotsi, ro ṋewa pfanelo ya u vha na mukovhe kha
Muri-wa-Muthu, we wa vha u Kristo. Huno zwino, nga Khae,
ri na Vhutshilo, Vhutshilo, Ipfi, u itwa Vhutshilo vhukati hashu.
Tendela, Murena, uri izwi zwithu zwi ḓo vha vhukuma ho raloho
kha Tshivhidzo, uri vha ḓo vhona, huno ri ḓo pfesesa awara ine
ra khou tshila khayo.
8 Fhodza vhalwadze na vha ṱhupheaho. Ngavhe hu sa vhi
na muthu a shayaho nungo vhukati hashu, masiari ano, musi
iyi tshumelo i tshi vala. Ngavhe zwi tshi elelwa lwa tshifhinga

tshilapfu vhukati ha vhathu! Ngavhe vhalanda Vhau, vha—
vhafunzi, vhalisa, ngavhe vha tshi tou ṱuṱuwedzwa nga maanḓa
u swika zwivhidzo zwavho zwi tshi vusuludzwa huno tshumelo
khulwane ya itea, huno vha thomamvuseledzo ya fesheni ya kale
henefha kha ino ḓorobo, vhukati havho, ine ya ḓo swiela shango
na lushaka, na shango nga vhuphara. Zwi tendele, Murena. U
fara khoṋo dza thabelo tshanḓani Tshau. Ri thuse, ri a rabela,
nga Dzina ḽa Yesu. Amen.

Ni nga dzula.
9 Mudzimu u fanela u ḓisa khaṱhulo kha ḽifhasi. Huno
Mudzimu u tea u vha na tshiṅwe tshithu hafha, muelo, wa u
haṱula shango ngawo, ngauri zwi ḓo vha zwi songo luga, kha
Mudzimu, u haṱula shango, huno shango ḽi sa ḓivhi muelo wa u
ela. Ndi vhangana vhane vha tenda uri izwo ndi ngoho? Arali
tshivhidzo tshi muelo, ndi tshifhio? Ipfi, Mudzimu o ri U ḓo
haṱula shango nga Yesu Kristo. Ndi ene Ipfi. “U rangani ho
vha hu na Ipfi, Ipfi ḽo vha ḽi na Mudzimu, huno Ipfi ḽo vha ḽi
Mudzimu. Ipfi ḽo itwa ṋama huno ḽa dzula vhukati hashu.” “A sa
shanduki mulovha, ṋamusi, na lini na lini.”
10 Zwino ndi khou ṱoḓa u amba na vhoinwi ano masiari nga
thero i so ngo ḓoweleyaho, zwi nga vha kha inwi. Fhedzi, kha
iyi ṱhoho, ndi khou yo ṋea Murena wanga tse—tsengo yo lugaho.
A thi elekanyi uri O wana lushaka lwone lwa tsengo phanḓa
ha khothe ya Pilato. A—a thi tendi uri O vha e na—O vha e na
tsengo yone, ngauralo vho wana khakho Khae, huno aMu haṱula
nahone a Mu vhamba. Fhedzi ri khou ya u ita nga u ralo, masiari
ano, sa kha ino tsengo.

Huno inwi ni ri, “Naa no vha ni tshi ngaMuṋea tsengo?”
11 Arali A Ipfi, ri nga Mu ṋea tsengo, ngauri U kha ḓi vha Ipfi.
Huno ri nga Mu ṋea tsengo. Huno ndi khou ṱoḓa u vhona uri kha
ino khothe, ano masiari, musi ri tshi dzhia hetshi tshifhaṱo uri
tshi imelele khothe, uri ri vhone uri U wana tsengo yo lugaho,
uri i ima Nae kana i hanedzana Nae. Ri ṱoḓa u ṋekedza masia
oṱhe. Huno zwenezwo, kha iyi tsumbo, ndi ṱoḓa u Mu sengisa,
ḽine ḽa vha Ipfi.
12 Zwino, ulu Luṅwalo lune nda kha ḓi bva u lu vhala, Mariko
ndima ya vhu16, na Dokotela Scofield hafha i ri, “U bva kha
ndimana ya vhu9 u ya phanḓa, a i wanali kha zwivhili zwa
maṅwalwa mahulu.” Zwi tendwa hoṱhe vhukati ha vhathu, uri,
vhadededzi vhashu ṋamusi vhane vha ṱoḓa u zwi tenda nga iyo
nḓila, uri lwo engedzwa ngomu henefho nga Vatican.
13 Fhedzi ndi wana uri Irenaeus na vhanzhi vha vhaṅwali vha
u ranga vho livha kha Mariko 16. Vhunga vhoinwi vhaṅwe
vhathu vhane na guda ḓivhazwakale, ḓivhazwakale ya Bivhili,
ni a ḓivha uri avho vhaapostola vha u ranga, na nga murahu
ha lufu lwa Yesu, na musi Polycarp, na Irenaeus, na Martin
Mukhethwa, na Columba Mukhethwa, na avho vhoṱhe, vho

vhambedza murahu kha heyi Mariko 16. Ngauralo i fanela u
vha yo vha ya vhukumakuma, kana vho vha vha tshi ḓo vha
vha songo vhambedza murahu khayo na khathihi. Huno Yohane
Mukhethwa o vha ene we a vhekanya maṅwalo fhethu huthihi,
huno Polycarp o vha e khonani ya haṋwani huno a mu thusa u
zwi ita, u ya nga ḓivhazwakale.
14 Zwino ri wanulusa uri ṋamusi a vha tendi hezwo. Vha khou
lingedza u shavha vhungoho ha Mudzimu uri ndi wa ngoho;
madzuloni, u tou u ṱanziela ha mulayo. Mudzimu wa vhukuma,
heyi ndima i ḓo zwi tikedza u vha nga u ralo, na vhuṱanzi vhuṅwe
na vhuṅwe vhune vha nga vhu wana.
15 Vhunga muṅwe mudededzi muhulwane, muphuresidennde
wa Sudan Missions, mufumakadzi wanga muṱuku hangei o vha
e hone musi a tshi ḓa muḓini wanga, Paris Reidhead. Huno a ri,
“MukomanaBranham, ndi pfesesa uriwo vha uMubaphuthisi.”

Nda ri, “Ee, muṋe wanga, izwo ndi zwone.”
16 Huno a ri, “Zwo luga,” ha pfi, “Ndi ṱoḓou ni vhudzisa
tshiṅwe tshithu.” A ri, “Musi ndi tshe mutukana muṱuku,” a
ri, “Ndo vha na tshenzhemo. Huno mme anga vho ṱamba na
tshiṅwe na tshiṅwe, u nthumela tshikoloni. Huno nda elekanya,
ngoho-ngoho, uri musi ndi tshi wana B.A. yanga, uri ndi ḓo
wana Kristo.” A ri, “Izwo, musi izwo zwo ṋewa nṋe, a tho ngo
Zwi wana. Musi ndi tshi wana Digirii yanga ya Vhudokotela,
ndo elekanya uri ndi ḓo I wana. Musi ndi tshi wana LLD, ndo
elekanya uri ndi ḓo I wana.” A ri, “Mukomana Branham, ndi
na digirii dzo eḓanaho, dzoṱhe dza u guda na—u guda na dza
u huliswa, dzine ndi nga kona u hulunga mbondo dzaṋu ngadzo.
Fhedzi Mudzimu wa Bivhili u gai?” A ri, “Naa vhadededzi vho
vha vho khakha?”

Nda ri, “Ndi nṋe nnyi ane nda nga amba uri vhadededzi vho
khakha?”
17 A ri, “Zwo luga, khezwi zwine nda pfesesa, uri wo
shandukisa Pentekostaḽa.”
18 Huno nda ri, “Zwo luga, a thi khou ri ndi…ndi a
tenda, musi ndo bebwa Muvhusoni wa Mudzimu, ndo vha ndi
mupentekostaḽa nga khathihi fhedzi,” nda ri, “ngauri pentekoste
a si dzangano. Vho lingedza u zwi ita, fhedzi a si zwone.
Mudzimu u ḓo ḓadza Muphuresibatherieni, Ḽuṱere, kana onoyo
ane na vha ene. Ni a vhona, ngauralo ndi tshenzhemo huno hu si
dzangano. Ni nga si i ite dzangano. Ndi tshenzhemo.”
19 Huno a ri, “Zwo luga, ndi khou ṱoḓa u ni vhudza zwe zwa
iteya.” A ri, “U bva ngei India, maḓuvhani ano, vha khou rumela
vhathu hangeno u itela pfunzo yavho.” Ha pfi, “Tshikoloni
tshashu, ho vha hu na mutukana wavhuḓi wa Muindia we a ḓa
hangeno huno a wana pfunzo yawe. Huno musi a tshi humela
murahu…” Ndi elekanya uri o vha a tshi tea u ralo, ndi



YONE TSENGO 5

humbula, muinzhiniara wa muḓagasi kana tshiṅwe tshithu. A
ri, “Fhedzi musi ri…”
20 Vha na tshikolo u tou fana na Mukomana Oral Roberts a
natsho nṱha hafho. Vha funza inzhiniaringi na zwiṅwe.
21 Ngauralo a ri, “Nḓilani ya u humela murahu, nṋe na
muṅwe mushumeli, nda ri khae, ‘Zwino, u humela murahu ngei
India…’” Huno ni a ḓivha vhone—vhone Vhaindia vha luvha
Mohamede. Huno a ri, “‘Ndi ngani u sa ṱutsheli muporofita wau
o faho wa kale, nahone wa ṱanganedza Murena Yesu o vuwaho;
huno ni dzhie Mudzimuwa vhukumamurahu ngei India na inwi,
wa vhudza vhathu vhaṋu?’”
22 A ri, “Muṋe wanga,” a ri, “naa Murena Yesu wau o vha a tshi
nga nnyitelani u fhira zwinemuporofitawanga a nga ita?”
23 Huno a ri, “Zwo luga, Murenawanga Yesu u ya kona u u ṋeya
Vhutshilo Vhu Sa Fheli. Ndi pfulufhedziso kha Ipfi.”
24 A ri, “Muporofita wanga, Mohamede, o fulufhedzisa
zwenezwo zwithihi, kha ipfi ḽawe.”
25 Huno a ri, “Zwo luga, ni a vhona,” a ri, “Murena wanga Yesu
o vuswa vhafuni. Muporofita wau u tshaloni.”
26 A ri, “Naa O vuwa vhafuni?” Ha pfi, “No vha na miṅwaha ya
zwigidi zwivhili ya u zwi sumbedza, huno phesente dza fumalo
dza shango a dzi athu pfa nga hazwo.” A ri, “Litsha Mohamede
a takuwe vhafuni, huno shango ḽoṱhe ḽi ḓo ḓivha, nga awara dza
fumbili-iṋa.”
27 Zwino, a ri, “Zwo luga, sedzani,” a ri, “Yesu o vuswa
vhafuni.”Ha pfi, “Ndi nga zwi sumbedza ngauri U tshilambiluni
yanga,” o amba Mukriste.
28 Huno Mohammedan a ri, “Huno, muṋe wanga, Mohammed
u tshila mbiluni yanga.”

A ri, “Fhedzi, ni a vhona, ri namaanḓa na dakalo.”
29 A ri, “Muṋe wanga, vhurereli ha Muhammedan vhu nga
bveledza saikholodzhi nnzhi u ya nga hune Vhukriste ha kona.”
Huno izwo ndi ngoho.
30 Ndo no vhona vha tshi eḓela tshiṱaraṱani nahone vha
huwelela, “Allah,” huno vha dzhena kha nyimele yo raloho, vho
vha vha tshi nga dzhia…Billy na nṋe ra ima huno nda sedza
munna a tshi gidima banga henefho fhasi ha mbilu yawe; huno
dokotela a ya henefho huno a shela maḓi nga khaḽo, huno ḽa
bvela nnḓa; a ḽi kokodza, huno ḽa sa vhuye ḽa mu vhaisa. Ndo no
vha vhona vha tshi dzhiya mupfa, huno vha dzhiya nga fhasi ha
miṅwe yavho huno vha i fhirisa, huno vha ṱhavha dzi huka nga
kha ningo dzavho, huno a si vhuye a zwi pfa kana u nzuruma
malofha. Vha kona u bveledza saikholodzhi yo engedzeaho u
fhira zwine Vhukriste ha kona.

31 Huno Vho. Reidhead vha ri kha nṋe, vha ri, “Ndo zwi ḓivha
uri a tho ngo amba na muthu a sa ḓivhi mafhungo awe. Huno a
ri, ‘Riṋe Vhamohamede ro lindela.’”
32 Vhunga vho ita kha mukomana washu wa musonḓa, Billy
Graham, no zwi vhala kha bammbiri, musi Mohammedan a
tshi ḓa kha Vho. Graham, huno vha ri, “Ni dzhia vhathu vha
furaru vha lwalaho, nahone ndi ḓo dzhiya vhathu vha furaru vha
lwalaho; huno u fhodza furaru yau, nahone ndi ḓo fhodza furaru
yanga nga Mohamede,” ni a vhona, Vho. Graham vha shavha
vhuponi. O vha a si nga mu fhinduli.
33 A thi tendi uri ndo vha ndi tshi ḓo vha ndo ita hezwo.Ndo vha
ndi tshi ḓo nga vhana vha Vhaheberu, “Mudzimuwashu u a kona
u ri phulusa kha izwi.” Ndi ngani a songo rumela, u wana Oral
Roberts kana muṅwe muthu? Arali a songo tenda Iḽo, rumelani
u wana muṅwe muthu we a Ḽi tenda. Fhedzi, ni a vhona, nga
dzidinomineisheni, oo, vha ḓo mu posela nnḓa zwenezwo. U na
mushumo une a tea u ita.
34 Naho zwo ralo, zwenezwo a ri, “Musi riṋe, ngei India, ni a
vhona vhoinwi—vhoinwi Vhakriste ni bveledza zwe Yesu a amba
uri ni ḓo ita,” o ri, “zwenezwo ri ḓo u tenda.” A ri, “O amba uri
O vuwa vhafuni, huno vhathu vha ḓo zwi ḓivha ngauri ni ḓo ita
mishumo i fanaho na ye A ita.”

“Zwo luga,” a ri, “ri ita mishumomihulwane.”
35 A ri, “Na khathihi a tho ngo ri ‘muhulwane.’ Ndi khou tou
ṱoḓa u vhona mishumo ye A ita, u thoma.” Mulandu, ni a amba,
ni a ḓivha uri a ni khou amba na muṅwe muthu muṱuku fhasi
khuḓani, musi ni tshi amba na muṅwe wa avho vha-…vhone
na theolodzhi yavho. Ngauralo a ri, “Ri ṱoḓa u vhona mishumo
ye A ita.”

“Oo,” a ri, “khaṅwe ni khou amba nga haMariko 16?”
36 A ri, “Ee, muṋe wanga. Iyo ndi iṅwe yadzo, ndaela Yawe ya
u fhedzisela kha tshivhidzo.”
37 A ri, “Zwo luga, zwino, ni a vhona,” ha pfi, “vhathu vhanzhi
vha no tenda nga lwa vhusweleli ho kalulaho vha no tenda iyo
ndima.” A ri, “Fhedzi ro guda, zwikola zwa khwine tshikoloni,
ulwo Mariko 16, u bva kha ndimana ya vhu9 u ya phanḓa, a zwo
ngo hevhedzwa zwa vhukuma.”
38 A ri, “Mulandu, Vho. Reidhead!” A ri, “Naa ndi tshipiḓa
tshifhio tsho ṱuṱuwedzwaho zwenezwo?” A ri, “Khamusi
zwiṅwe zwoṱhe Zwaḽo a zwo ngo hevhedzwa. Korani yoṱhe yo
hevhedzwa. Naa ni khou vhala bugu ya lushaka-ḓe, i no vhidzwa
Bivhili?”
39 A ri, “Ndo ita mbiluni yanga uri ndi khou ḓa u amba na iwe.
Ee, ndo vha ndi tshi khou ya u amba na iwe.”
40 Khezwo. Arali Izwi zwi songo hevhedzwa, zwenezwo mini-
ha nga ha zwiṅwe zwoṱhe Zwaḽo?

41 Zwi nkhumbudza mufumakadzi ngei Chicago. Mutukana
wawe o ya seminarini, u guda u vhamushumeli, tshiṅwe tshikolo
tshaBivhili na seminari. Hunomusi a tshe kule,mmewa kale vha
lwala nga maanḓa. Huno ngauralo vha rumela ipfi ḽa mutukana
kha ‘a vhe tsini,’ mme awe vhe namufhisowo ralohowa nṱha, vho
vha vhe na nyumonia, huno a amba zwauri (ene) i—i nga ḓi vha
mbidzo ya shishi. Ngauralo mutukana a paka zwiambaro zwawe
huno a ḓilugisa. Mafhedziseloni, ḓuvha ḽi tevhelaho, na khathihi
ho ngo pfa ipfi nga kha vhusiku hoṱhe, huno ḓuvha ḽi tevhelaho,
ha pfi, “Zwoṱhe zwo luga.”
42 Ngauralo nga murahu ha ṅwaha, a vhuya a tshi bva
tshikoloni ngei Vhubvaḓuvha, tshiṅwe tshikolo tshihulwane
tsha pfunzo. Huno a ḓa hayani huno a lumelisa mme awe vha
vhuṱhogwa, huno a ri, nga murahu ha musi ndo amba lwa
tshikhathinyana, ha pfi, “Mma, na khathihi a tho ngo wana
tshikhala tsha u ni vhudzisa zwe zwa bvelela.” Ha pfi, “Vhuṅwe
vhusiku vha mmbudza uri ndi ‘vhe tsini’, huno nga matsheloni a
tevhelaho, ha pfi vho vha ‘vho fhola.’” A ri, “Naa ndi ḓiraga-ḓe
ye—ye dokotela a i shumisa?”

Ha pfi, “Mufunwa, dokotela ho ngo shumisa tshithu.”

A ri, “Zwo luga, wo zwi ita hani?”
43 Hapfi, “Ni a ḓivha hune iyo vhurumiwa vhuṱuku ya vha hone
ngeno fhasi kha…tsini na u rungani, henefho kha zwikwea?”

“Ee.”
44 Ha pfi, “Ho vha hu na mufumakadzi. Vho vha vhe na
muṱangano wa thabelo henengei fhasi, vhuṅwe vhusiku, kha
iyi thumo ṱhukhu, itsho tshigwada tshiṱuku tshi ṱungufhadzaho
tsho ṱukufhalaho tsha vhathu, huno,” ha pfi, “muṅwe wavho o
vha o hevhedzwa uri a ḓe ngeno nṱha huno a mmbona. Huno
vhasadzi vhavhili vha ḓa, huno vhammbudzisa arali vha tshi nga
ḓisa mufunzi wavho nṱha huno—huno vha nthabelela, huno vha
ḓolisa nga mapfura, na—na,” ha pfi, “huno vha vheya zwanḓa
zwavho kha nṋe, uri ndi ḓo vha na mutakalo.” Huno ha pfi, “Ni
a ḓivha, ndo vha vhudza ‘ngoho.’ Huno vha ḓisa mufunzi, huno
a vhea zwanḓa zwawe kha nṋe, nahone a rabela.” Huno ha pfi,
“Mufunwa, o zwi vhala kha Bivhili, Mariko ndima ya vhu16, yo
ri, ‘Izwi zwiga zwi ḓo tevhela avho vha tendaho.’” Huno ha pfi,
“Ni a ḓivha uri mini? Ngamatsheloni a tevhelaho, dokotela o vha
o mangadzwa nga maanḓa, ho ngo ḓivha uri u tea u itani. Ho vha
hu si na mufhiso kha nṋe.”
45 “Oo,” a ri, “mma, a vho ngo ḓowelana na itsho tshigwada,
vho ralo?” Ha pfi, “Ni a vhona,” a ri, “riṋe tshikoloni, ro guda
uri Mariko 16, u bva kha ndimana ya vhu9 u ya phanḓa, a yo ngo
hevhedzwa.”

A ri, “Vhugala kha Mudzimu!”

46 “Mulandu,” a ri, “mma, vha khou thoma u ḓifara sa avho
vhathu.”
47 A ri, “Ndo vha ndi tshi khou elekanya tshiṅwe tshithu.” Ha
pfi, “Ndo vha ndi tshi khou vhala Bivhili, yoṱhe, na dziṅwe
pfulufhedziso kha maṅwe mafhethu, na nṋe-vho, zwi fanaho
na izwo.” Huno nda ri, “Ndo vha ndi tshi khou to elekanya
arali Mudzimu a tshi nga mphodza nga lu songo hevhedziwaho,
naa U ḓo itani nga izwo zwo hevhedzwa zwa vhukuma?” Izwo
ndi zwone.
48 Kha nṋe, zwoṱhe zwo hevhedzwa. Mudzimu, mphe lutendo
lwa u zwi tenda na u zwi khwaṱhisedza!
49 Zwino ri khou yo shanduka zwino, lwa miniti i si gathi
fhedzi, ya mulandu wa khothe. Zwino, elelwani, ri khou ya
lufherani lwa khothe, u ḓisa Yesu, Mudzimu, vhuponi hafha,
huno ra Mu ṋea tsengo yo lulamaho. U kha ḓi vha Ipfi, na ḽa ḽino
ḓuvha, (naa ni a zwi tenda?), u tou fana na zwe A vha e zwone
kha Ipfi tshifhingani itsho. [Tshivhidzo tshi ri, “Amen.”—Mudz.]
50 Zwino, iyi mulandu, tshivhangi tshawo, ndi i—Ipfi ḽa
pfulufhedziso dza Mudzimu u hanedzana na shango. Zwino
wanani nzudzanyo nga nḓila yone vhukuma kana na khathihi ni
nga si i pfe. Tshivhangi tsha u vhona mulandu uhu, ndi u pfukwa
ha thendelano, “Mudzimu a sa khou vhulunga Ipfi Ḽawe.” Ndi u
pfuka thendelano. Ni a ḓivha zwine zwa vha zwone.
51 Zwino, tshifhinga tshoṱhe ri wanulusa uri ramilayo a no
hwelela u tea u imela muvhuso, ndi tenda uri izwo ndi zwone,
ramilayo a no khou hwelela. Arali hu na ramilayo o dzulaho
hafha, ndi a fulufhela uri ndo wana hezwi nga nḓila yone.
Ramilayo a no khou hwelela u tea u imela muvhuso. Ngauralo
ramilayo a no hwelela kha uyu mulandu ndi diabolo, a tshi
hwelela Ipfi ḽa Mudzimu.
52 Ene Muhwelelwa wa heḽi Ipfi, ndi Mudzimu Ene muṋe,
ngauri U Ipfi.

Ṱhanzi ya Muhwelelwa, kha uyu mulandu, ndi Muya
Mukhethwa.
53 Huno mu—muhweleli u na dziṅwe ṱhanzi hafha masiari
ano. Huno hedzi ṱhanzi, muṅwe wadzo, ndi Vho. Usatenda, a
no tevhela ndi Vho. Utimatima, huno a no tevhela ndi Vho.
Mbilwana. Vha ḓo ḓi siwa kha puḽatifomo, huno vha a ni siwa,
na u lingiwa.
54 Zwino ni na nzudzanyo ya khothe, Mudzimu u vhonwa
mulandu nga shango, ngauri, “Ha vhulungi Ipfi Ḽawe.” Huno
ramilayo a no hwelela u imela muvhuso, ane a imela shango.
Huno ramilayo a no hwelela ndi diabolo, ane a hana uri Ipfi
ḽo luga.
55 Huno ramilayo a no hwelela, u itela ṱhanzi dzawe, u ḓisa
ṱhanzi tharu dzi tshi lwa na Ipfi ḽa Mudzimu. Huno u zwi

sumbedza, u khou ya u ni sumbedza zwone, ano masiari, uri,
“Mudzimu ha vhulungi Ipfi Ḽawe, huno a zwo ngo ralo—a zwo
tewa u dzhenelelwa. A si ngoho. A hu na Tshaḽo tsha ngoho.”
56 Huno ene Muhwelelwa ndi Mudzimu, Ane a vha muṋe na
Ipfi, kha ḽino ḓuvha, u fana na ḽia ḓuvha kana ḓuvha ḽiṅwe
na ḽiṅwe.

Huno ramilayo a no hwelela u na ṱhanzi dzawe.
57 Zwino inwi ni ri, “Naa khoro i ngafhi?” Ndi khou amba
navho. Inwi ni khoro, huno nahone ni muhaṱuli. Zwino
vhulungani hezwo kha muhumbulo waṋu, ni zwoṱhe khoro na
muhaṱuli, khamulandu. Ndi tou vhamuambeli.
58 Zwino ri na khothe yo dzudzanywa. Zwino oda i ya vhewa
nga muhweleli. Yone oda i a vhidzwa lufherani lwa khothe,
masiari ano, u ḓisa uyumulandu khama—makhaulatshele.
59 Zwino vhathu vhanzhi vho ni vhudza uri, “Ipfi ḽa Mudzimu
a thembei. Ni nga si ḓitike Ngaḽo,” na zwiṅwe zwinzhi, huno
no pfa hezwi zwoṱhe. Zwino kha ri Zwi ḓise kha kha tsengo ya
vhukuma. Ndi vhangana vha no funa, imisani tshanḓa tshaṋu
huno ni ri, “Ndi ḓo takalela u pfa; huno Yesu Kristo, a re Ipfi,
wana tsengo i si na u dzhia sia”?Huno khothe yashu,masiari ano,
ri khou yo Mu ṋea tsengo i si na u dzhiya sia. Litshani swina ḽi
dzhiemaipfi a swina, na tshiṅwe na tshiṅwe tshine ḽa tea u amba,
huno ni vhone arali zwi zwone. Kha ri i ṱoḓisise fhasi huno ri ṋee
Yesu Kristo, Ipfi, tsengo yavhuḓi masiari ano.
60 Zwino, khothe yo vhidzelwa kha oda, ṱhanzi ya u thoma ine
mu hweleli a ṱoḓa u i ḓisa kha vhuimo ndi…kha tshiimo ndi
Vho. Asatendi. U dzhia vhuimo ha u ṱanziela. Zwino elelwani,
Vho. Asatendi. Ni songo pfukwa nga idzimvumbo zwino, kana ni
ḓo humpa tshiṅwe tshithu, ni nga ḓi pfukiwa nga phodzo yaṋu.
61 Vho. Asatendi vha ḓa kha vhuimo, u ṱanziela. Mbilaelo yawe
ndi, ya uri, “Ipfi ḽa Mudzimu ḽoṱhe ḽa pfulufhedziso a si ngoho. A
si ngoho.” U amba uri, kha Mariko 16, yo shumiswa khae—khae
nga muṱangano u no sokou vhidzwa waMuyaMukhethwa. Huno
o vha a na thaidzo ya thumbuni lwa miṅwaha, huno a ya fhethu
he vha vha vhe hone, zwine vha zwi vhidza zwone, “muṱangano
wa Muya Mukhethwa,” huno vho vha vha tshi tenda uri heyi
pfulufhedziso ya Mariko 16 yo vha i ngoho. O vha o vhea zwanḓa
khae u ya nga pfulufhedziso yaMudzimu.
62 Hana tshine a nga amba a tshi lwa namushumeli; o zwi vhala
kha Ipfi. Ha khou hwelela mushumeli; u khou hwelela Mudzimu.
Ngauri, a si mulandu wa mushumeli, mushumeli u khou vhala
fhedzi zwe Mudzimu a ri ita. Huno nga ngoho Mudzimu o
amba, kha Mariko 16, “Izwi zwiga zwi ḓo tevhela avho vha no
tenda; arali vha tshi vhea zwanḓa zwavho kha vhalwadze, vha
ḓo fhola.”

63 Huno u ri ndi mutendi, huno u ḓa kha muṱangano wo raloho
sa he vha vha tshi khou rera Mariko 16 uri ndi ngoho. Huno
mushumeli, e na Ndovhedzo yaMuyaMukhethwa, huno a vhilwa
u vha na mutendi na mushumeli o rumelwa u itela mushumo, a
vhea zwanḓa zwawe khae. Huno izwo zwo itea miṅwedzi mivhili
yo fhiraho, nahone thumbu yawe yo vhifha sa zwe ya vhuya ya
vha zwone. Ngauralo-ha, u amba uri Mudzimu ho ngo luga, u
vhea tshithu tsho raloho tshi no nga itsho kha Ipfi, musi zwi
si ngoho.

Zwino i ri ni a tsele fhasi. O ṱanziela.
64 Vhuimo vhu no tevhela ndi Vho. Thimothimo. U ṱoḓa u ṋea
vhuṱanzi. Vho. Thimothimo vha ri vho dinwa nga—nga TB, lwa
miṅwaha i no ṱoḓou swika ya fumiṱhanu. Fhedi o vha a sa athu
ri masha, ya tou bvela phanḓa na ṋaṋa, u tou dzulela—dzulela
u bvela phanḓa. U ḓo tou vha khwine zwiṱuku, huno zwenezwo
a bvela phanḓa. Huno a pfa nga ha fhethu muḓini he ha vha hu
tshi tea u vha namureri a ofhahoMudzimu, huno vhathu vho vha
vha tshi khou vhila u fhodzwa u ya nga pfulufhedziso i bvaho ha
Mudzimu, yowanala kha Yakobo 5:14, hune kha Ipfi ḽaMudzimu
ḽi ri, “Arali hu naa muṅwe a lwalaho vhukati haṋu, onoyo kha
vhidze vhahulwane vha tshivhidzo; huno vha vha ḓodze nga
mapfura huno vha vha rabelele; thabelo ya lutendo i ḓo tshidza
vhalwadze, hunoMudzimu u ḓo vha vusa.”
65 Huno ene e a lwalaho, na mutendi, u ya muṱanganoni uyu
hune avha vhathu vhoṱhe vha ri vho fhodzwa nga uyu mufunzi
a ofhaho Mudzimu. Huno a ṱanziela, u ya nga ha Yakobo 5:14.
Huno mufunzi a ṱanziela u ya nga ha Ipfi, a mu ḓolisa nga
mapfura nahone a mu rabelela, thabelo ya zwe mufunzi a amba
uri yo vha i “thabelo ya lutendo,” ye a tenda. Huno izwo zwo itea
ṅwaha wo fhiraho, nahone ha athu u vhuya a vha na mvelelo
na nthihi khazwo, ngauralo-ha uri Vho. Thimothimo vha ri
Mudzimu ho ngo luga u vhea pfulufhedziso yo raloho i no nga
iyo Bivhilini huno zwenezwo na sa imemurahu hayo.

Zwino, elelwani, ndi khou vhala pfulufhedziso dza
Mafhungo-maḓifha o fhelelaho hafha.
66 Ṱhanzi i tevhelaho i ḓo ḓa kha vhuimo zwino. Muhweleli u
vhidza ṱhanzi yawe i tevhelaho, phanḓa ha musi a tshi pendela
mulandu. Ṱhanzi yawe i no tevhela ndi Vho.Mbilwana.
67 Zwino avha ndi vhabvumbedzwa vha nṱha ha mupo vha no
dzula kha vhabvumbedzwa. Ni a vhona, zwino, vha a ita.
68 Ngauralo Vho. Mbilwana vha a ḓa, huno vha amba zwauri
o vha a tshi khou vhala Bivhilini ḽiṅwe ḓuvha. Ho ngo ya
zwivhidzoni, fhedzi o vha…o vha e mutendi. Ngauralo muṅwe
wavho a ya kha muevangeli, huno muṅwe a ya ha mufunzi, huno
uyu muthu o vha a tshi tou vha mutendi wa tshidzumbe we a
dzula hayani. Huno a ṱuwa nahone o vha a tshi khou vhala kha
Mariko ndima ya vhu11, ndimana ya vhu22 na ya vhu23; arali

ni tshi khou ṅwala ayo Maṅwalo fhasi. Gai, Yesu Ene muṋe, a
tshi vhila u vha Mudzimu, Emanuwele, o ita tshiṱatamennde nga
meme Dzawe Ene muṋe, “Ngoho, ngoho, Ndi a ni vhudza, ane a
ḓo amba na iyi thavha, ‘Sudzuluwa,’ huno a sa timatime mbiluni
yawe, fhedzi na tenda uri zwe na amba zwi ḓo khunyelela, ni nga
vha na zwe na amba.” Huno na ene O amba, zwauri, “Musi ni tshi
rabela, tendani uri no ṱanganedza zwe na humbela zwone, huno
ni ḓo ṋewa zwone.”

69 U ri o vha muholefhali milenzheni yawe, lwa miṅwaha i no
ṱoḓou swika ya fumbiliṱhanu. Hunomiṅwahamiṱanu yo fhiraho,
musi ndo dzula lufherani, a tshi pfa uri o hevhedzwa uri a vhale
Ipfi ḽine a amba uri o ḽi tenda, huno nga mbilu yawe yoṱhe o zwi
tenda. Huno zwenezwo a ri, nga ipfi ḽawe ene muḽe, “U holefhala
kha milenzhe yanga, nga Dzina ḽa Yesu Kristo, nṱutshele,” a
ralo. Huno izwo zwo itea miṅwaha miṱanu yo fhiraho, nahone
o holefhala sa zwe a vha e zwone.

70 Ngauralo, ngauralo-ha, Vho. Mbilwana vha ṱoḓa u vhea
vhuṱanzi havho vhu tshi lwa kha Ipfi ḽi sa kundelwi, a tshi ṱoḓa
u i vhea u hanedzana na Bivhili ḽi tshi vha Ipfi ḽo hevhedzwaho,
huno a amba uri iyi pfulufhedziso a si ya ngoho; o Ḽi lingedza,
huno “Ḽo vha ḽi si ngoho.” Vho. Thimothimo vho ri vho Ḽi
lingedza, huno “Ḽo vha ḽi ngoho.” Vho. Asatendi vha ri vho Ḽi
lingulula, huno “Ḽo vha ḽi si ngoho.” Hedzi ṱhanzi tharu dzoṱhe
dzi ṋeya u vhalwa ha Luṅwalo, pfulufhedziso dza Maṅwalo,
nahone dza ri heyi pfulufhedziso i ya vhala hezwi, ni nga zwi
vhala kha Bivhili, huno ndi ṱhanzi ya uri “A si Ngoho.”

71 Ngauralo-ha, Bivhili i tea u poselwa kule; ngauri, arali
tshipiḓa tshithihi Tshayo, ndimana nthihi I nga si fulufhelwe,
ndi nga si kone u fulufhela iṅwe Yayo. Zwoṱhe zwi tea u vha
Ngoho, kana a hu na na tshithihi tshazwo tshi re Ngoho. Tshaini
ndi ya khwiṋesa kha ṱhumanyo yayo i kundelwaho. Ni a ḓivha
zwine nda khou amba.

72 Zwino ene muhweleli u ya ḓa nṱha zwino u ḓisa u hwelela
na pendela mulandu. U ṱoḓa u u pendela. Zwino lavhelesani
zwine a amba. “Mudzimu ha ngo itwa o lugaho kha u vhea
pfulufhedziso dza tshihaḓu kha Ipfi Ḽawe, u itela vhana Vhawe
vha tendaho u linga lutendo lwavho ngadzo, ngauri a si ngoho.”
U na ṱhanzi hafha, u sumbedza uri heḽi Ipfi ḽe Mudzimu a
fulufhedzisa kha Ipfi Ḽawe sa ḽa Ngoho, u na ṱhanzi dzo dzulaho
hafha, huno dzi nga sumbedza nga vhuṱanzi ha madokotela na
nga vhuṱanzi, uri vho lwala, vho vha hezwi, vho vha zwiḽa. “Huno
vho ṱanganedza aya Makhethwa, a no tea u vha nga u ralo,
Maṅwalo o ṱuṱuwedzwaho huno vha a vhea kha mulingo, huno
a si ngoho.” U na ṱhanzi dza u zwi tikedza, uri, “Haya Maipfi
a si a vhukuma, ngauri O kundelwa muṅwe na muṅwe wavho
zwenezwo.”

73 Zwino, zwino dzhielani nzhele hafhu. “Huno O kundelwa.
Mudzimu o kundelwa u ita avha vhatendi, vhe vha tenda
kha Ipfi Ḽawe, vha ḽi dzhia kokotolo, o fhira kha kushumele,
kokotolo zwe A amba, huno zwenezwo Mudzimu na khathihi
ho ngo sudzulusela munwe kha u ita tshiṅwe tshithu u yela kha
pfulufhedziso Yawe; miṅwaha na miṅwaha yo fhira.” Zwenezwo
a ri, “Mini-ha arali maṅwe Maṅwalo, vhunga u lovhedzwa, ‘uyo
ane a tenda nahone a lovhedzwa u ḓo tshidzwa,’ zwenezwo
a hu na muthu o tshidzwaho? Mini-ha nga aya Maṅwalo e a
fulufhedzisa uri U ḓo vhuya? A hu na na tshithihi tshazwo tshi re
tshone. Ngauri, izwi a zwo ngo luga, huno izwo a si zwone. Zwi
tou vha Bugu ya ngano. Huno avha vhanna ndi vhatendi. Naho
zwo ralo, Ene, Mudzimu, u fulufhedzisa zwithu zwoṱhe uri zwi a
konadzea kha vhatendi, huno avha ndi vhatendi.
74 “Naho zwo ralo, hafhu, U amba uri u a tshila nga murahu
ha u vhambwa Hawe. Bivhili i amba, zwauri, ‘O vuwa vhafuni,
huno u dzula e a sa shanduki mulovha, ṋamusi, na lini na lini.’
Huno a hu na we a vhona uyu Munna e na mavhadzi a zwibigiri
zwanḓani Zwawe, a tshi khou tshimbila vhukati ha tshivhidzo,
na zwiṅwe-vho. Huno Vhaheberu 13:8 a yo ngo ralo. Ha a si a sa
shanduki mulovha, ṋamusi, na lini na lini, ngauri Ho ngo vhuya
a vha a fhiraho muthu. A nga si kone u vhulunga pfulufhedziso
Yawe. O sumbedza, nga idzi ṱhanzi, Ha vhulungi pfulufhedziso
Yawe, ngauralo-ha Bugu i tea u poselwa kha tshika huno ya
hangwa nga hayo. A hu na tshithu tsho raloho.”
75 Zwino, elelwani, ndi khou shumisa ipfi ḽa muhweleli, a
tshi khou phumula mulandu wawe. “Zwo luga, O ri kha Luka
17:30, he A ri, ‘Maḓuvhani a u fhedzisela, Murwa-muthu u
ḓo dzumbululwa,’ Mudzimu u ḓo ḓidzumbulula Ene muṋe kha
Mbeu ya Abrahamu,” vhunga o pfa mureri wa vhusweleli ho
kalulaho a tshi rera nga tshiṅwe tshifhinga huno a ri U ḓo
Ḓidzumbulula hafhu kha vhathu, vha no vhidzwa Murwa-
muthu.
76 “Nzumbululo 10, U ri O vhila muḓinḓa wa muruṅwa wa u
fhedza, u ya nga tshikhathi tsha tshivhidzo kha Laodikea, tshine
tsha tea u vha tsha u rothola, uri Yesu u ḓo vha (a ne a vha Ipfi)
o vhewa nnḓa ha tshivhidzo. O amba uri kha izwi zwifhinga
uri ho vha na zwithu zwi songo dzumbululelwa vhashandululi
maḓuvhani a u ranga, fhedzi maḓuvhani a u fhedzisela, uri,
vhufhelo, ene muruṅwa wa vhusumbe, Mulaedza wa muḓinḓa
wa vhusumbe, uri aya Maṅwalo oṱhe a ḓo itwa a vhukuma huno
a vhonadzwa. A hu na muthu o raloho kha ḽifhasi, na khathihi
ho ngo vha huno na khathihi a nga si vhe hone,” u ralo.
77 U amba uri, kha izwo, “Mudzimu u vhila kha Bivhili Yawe,
uri tshivhidzo tshi ḓo vha tsha fomaḽa huno tsha ḓibvisa kha
tshone tshiṋe, uri kha Maleaxi 4 U ḓo ruma hafhu muporofita,
ane O no mu ruma kale, luvhili, Eḽiya na Yohane Mulovhedzi.
U ḓo ruma muporofita nga…huno u ḓo vha e kha maanḓa a

Eḽiya. Huno mushumo wawe, nyito yawe, tshiṅwe na tshiṅwe,
tshi ḓo vha Eḽiya. Huno zwenezwo kha mushumo wawe, u ḓo
vha a tshi khou vhidza vhathu vha bvaho kha nyimele iyi ya
maitele, murahu kha Lutendo lwa vhukuma lwa vhukumakuma
lwa vhokhotsi vha vhuapostola. Huno a hu na tshithu tsho raloho
tshi no khou bvelela.
78 “Huno nahone U dovha a amba zwauri zwoṱhe ṱaḓulu na
ḽifhasi zwi ḓo kundelwa, fhedzi Ipfi Ḽawe ḽi nga si kundelwe
na khathihi.” Huno u ri u na vhuṱanzi hafha, ano masiari,
u sumbedza uri Ḽi a kundelwa. “Huno ndi nnyi Yesu we
a vuwa u bva vhafuni? Noṱhe ni tou vha kha munyanyuwo
wa saikholodzhi. Huno a hu na tshithu tsho raloho; ni khou
fulufhela kha fulufhelo ḽi si ḽone.”
79 Zwino, ndi elekanya uri izwo zwi ṱoḓou eḓana lwo eḓanaho
uri ene a nga amba. Ndi elekanya uri o dzhenisa Bivhili yoṱhe
ngomu. Zwino i ri ni a dzule fhasi, muhweleli. Zwino irani ṱhanzi
dzamuhweleli dzi dzule fhasi. Vha tsela fhasi kha tshiṱokisi.
80 Huno kha puḽatifomo zwino, ri ḓo vhidza Ṱhanzi ya
Muhwelelwa, Muya Mukhethwa. U ḓa u amba. Ndi a fulufhela
uri ni vhona nḓila ine muhweleli a vha nayo mulandu wawe
wo vhewa zwavhuḓi nga Luṅwalo. Zwino, ene Ṱhanzi ya
Muhwelelwa, ane a vha Muya Mukhethwa, a tshi ḓa u imelela
Muhwelelwa, ḽone Ipfi. Ndi elekanya uri vho vha vha si nga vhi
na ya khwine.
81 Tsha u thoma, U vhidza tshenzhemo kha iyi khothe, uri
muṱalutshedzi wa Ipfi ḽa Mudzimu, kha vhathu, muhweleli, ndi
ene muṱalutshedzi muthihi we a ṱalutshedza Ipfi ḽa Mudzimu
kha Efa. U ṱoḓa khothe i tshi pfesesa izwo, uri muṱalutshedzi
ndi muṱalutshedzi wa Efa, zwine zwa amba tshipiḓa tshiṅwe
na tshiṅwe Tshaḽo tsho vha tsho luga fhedzi Ipfi ḽithihi fhedzi.
Huno U ṱoḓa inwi ni tshi ḓivha na inwi…O vha e Ene, elelwani,
We a ṅwala Bivhili. Nahone u ṱoḓa inwi ni tshi ḓivha, uri, ngei
mathomoni, iḽo ipfi ḽithihi kule na Ipfi ḽa Mudzimu, ḽo vhanga
lufu lwoṱhe na vhuṱungu na vhulwadze. Huno U ṱoḓa inwi ni tshi
ḓivha uri na ene Mudzimu o amba, kha Ipfi Ḽawe, kha ndima ya
u fhedzisela, u fana na wa u thoma, uri, “Nnyi na nnyi ane a ḓo
bvisa tshiṅwe tshithu-vho Hafha, kana a vhea tshiṅwe tshithu-
vho Khaḽo, mukovhe wawe u ḓo ṱuswa kha Bugu ya Vhutshilo.”
I fanela u vha Ipfi, nahone Iḽo fhedzi. Huno u ṱoḓa khothe i tshi
ḓivha ndi nnyiwe a ita hezwi zwoṱhe, ndimuṱalutshedziwaEfa.
82 U ṱoḓa inwi izwi…vhidzani iyi tshenzhemo ya khothe
hafhu, iyo ndi, Ṱhanzi ya Muhwelelwa, U ṱoḓa u vhidza iyi
khothe huno a ni sumbedza uri pfulufhedziso ndi dza vhatendi
fhedzi; hu si vhadzia-u-ḓiita-vhatendi, vha mbilwana, kana
vhadzia-u-timatima. Zwi shandukisa tshifanyiso a zwi ralo? Ndi
yone fhedzi…A si kha zwine vhathu vha no ḓivhidza vhatendi;
ndi kha vhatendi fhedzi, hu si vhane vha ri ndi vhone vhatendi.

Saṱhane u ri ndi mutendi, na ene-vho, ni a ḓivha. A si khavho.
Zwi tou vha fhedzi kha vhatendi vha vhukuma.
83 Huno iyi Ṱhanzi ya Muhwelelwa i tea u ḓivha uri kana
avha vhanna ndi vhatendi kana hai, ngauri, iṱali, Ṱhanzi ya
Muhwelelwa ndi mu—mu hanyisi wa Ipfi Ḽone ḽiṋe. U a ḓivha
uri kana ni a tenda kana hai. Ndi ene We a ṋewa nga Mudzimu,
u Ḽi ita uri ḽi khunyelele. Haḽeḽuya! Ndi ene Uyo a no zwi tikedza
izwo. Ndi ene Ane a ita uri Ḽi khunyelele. Ndi ene Ane a ḓivha
uri kana Ḽo wela fhethu hone-hone kana hai, iyi Ṱhanzi ya
Muhwelelwa ya Ipfi. Dzhielani nzhele, U ṱoḓa u vhidza hafhu
kha vhatendi, Ṱhanzi ya Muhwelelwa i a ḓivha uri ndi yone kana
hai, Ndi ene mu hanyisi wa Ipfi.
84 Huno hafhu U vhidza iyi tshenzhemo ya khothe kha Ipfi ḽa
pfulufhedziso ḽine ḽa khou sengiswa. Na khathihi ho ngo vhea
tshiṅwe tshifhinga-vho uri izwi zwithu zwi bvelele.
85 Vhonani nga nḓila ine vha nga vhalisa Ipfi nga nḓila i si yone
kha inwi? Zwino avha vhanna vhane vha ri, “I ri ni ndi vhone
izwi zwi tshi bvelela,” inwi ni a vhona, a vha vhuyi vha vhala Ipfi
nga nḓila yone. Hezwo ndi, arali munna a mutendi wa vhukuma,
Ha vhuyi a vhea tshikalo tsha tshifhinga.
86 Nahone u ṱoḓa khothe u elelwa uri iḽi Ipfi ḽo ṅwaliwa, na
Yesu Kristo, Ipfi ḽo vhonadzwaho, ha pfi, “Ipfi ndi mbeu ye
muzwali a zwala.” Huno mbeu i nga bveledza fhedzi yone iṋe,
ya bveledza pfulufhedziso yayo, arali zwi kha lushaka lwone lwa
mavu lune lwa ḓo hanyisa mbeu. Amen. Zwi nga u shandukisa
mu—mulandu, a ri ralo? I tea u vha fhethu hone.
87 Thoro ya mbeu i re kha iyi ṱafula a i nga bveledzi khaṋo na
khathihi. Yone thoro ya—ya vhele hafha, kha tombo, i nga si ite
tshithu. Yone thoro ya vhele i tea u wela mavuni ane o nyoriwa u
itela iyo thoro, kana i nga si aluwe.
88 Huno Mudzimu o amba uri Ipfi Ḽawe ndi mbeu ye muzwali
a zwala, huno i fanela u wela kha lushaka lwone lwa mavu. Ayo
mavu ndi lutendo. Ndimbeu, huno i fanela uwela ngomumavuni
aya, kana i nga si kone u hanyiswa. Nga maṅwe maipfi, Muya
Mukhethwa, Ṱhanzi ya Muhwelelwa hafha, a ri A nga si kone u
ḓa khaḽo u swika ḽi tshi wela kha lushaka lwone lwa mavu. Ndi
ene mu hanyisi waḽo.

Ṱhanzi yaMuhwelelwa i vhidza ṱhanzi yayo ya u thoma.
89 Ndi elekanya uri arali muhweleli a tshi nga vhidza dziṱhanzi,
fhano kha ḽifhasi, uri zwi sumbedza uri Ipfi ḽo khakhea, Ndi
elekanya uri Ṱhanzi ya Muhwelelwa i na pfanelo ya u vhidza
dziṱhanzi vhane vha nga kona u sumbedza uri Ḽo luga. Ngauri,
mbudziso zwino i vhukati ha vhatendi na vha sa tendi, na Ipfi,
vhunga Ipfi ḽi tshi aluwa.
90 Ṱhanzi ya Muhwelelwa i ṱoḓa u ḓivhadza izwi kha khothe,
masiari ano, ṱhanzi ya u thoma, ndi Noaxe. Noaxe o amba uri

u tshila kha tshikhathi tsha saintsi nga maanḓa. Noaxe u ṱoḓa u
ṱanziela. Huno o ri u tshila kha ḓuvha ḽe vhathu vha ṱutshela kule
na maḓembe na zwithu. Huno zwenezwo a pfa Ipfi ḽa Mudzimu
ḽi tshi mu vhudza uri O vha a tshi khou ya u tshinyadza shango
nga maḓi, huno maḓi a ḓo tsa a tshi bva nṱha. I ḓo na, zwe ya sa
vhuye ya zwi ita murahu. Fhedzi u ri i—Ipfi ḽa Mudzimu, ene e
muporofita, ipfi ḽo ḓa khae, huno a ya u rera uri Ipfi ḽo vha ḽi tshi
khou yo khunyelela, ngauri Ḽo vha ḽi Mudzimu. Huno u ṱoḓa uri
heyi khothe i dovhe i ḓivhe uri Vho. Asatendi, Vho. Thimothimo,
na Vho. Mbilwana, vho mu linga tshifhinga tshoṱhe. Fhedzi e
muporofita, a tshi ḓivha uri Mudzimu o kundelwa u zwifha, o
farelela kha Ipfi, hu sa londwi.
91 Vho ḓa khae huno vha ri, “Zwino, Noaxe,” Vho. Asatendi a
ri, “naa ni khou ya hani u tikedza uri hu na iṅwe mvula nṱha
hangei?”
92 “A thi ḓivhi uri zwi ngafhi. Fhedzi araliMudzimu o amba nga
u ralo, izwo—izwo zwi a ḽi ladza.”

“Naa i khou yo na hani ngeno hu si namvula ngei nṱha?”

“A thi ḓivhi. Fhedzi Mudzimu o amba nga u ralo, huno izwo
zwi a ḽi ladza.”
93 Vho. Thimothimo vha ḓa huno vha ri, “Arali hu tshi ḓo vha na
tshithu tsho raloho tshi no nga mvula i tshi tsela fhasi henefho,
zwenezwo U khou ḓo tea u ḓa ngeno fhasi huno a wana mvula
huno a i dzhia henefho nṱha. NaaUkhou yo ita hani izwo?”

“A thi ḓivhi.” “Huno nga murahu ha musi ndo fhaṱa
gungwa…”
94 Tsha u thoma u ṱoḓa u amba, zwauri musi a tshi ita itshi
tshiṱatamennde, e muporofita vhukati ha vhathu, muṅwe na
muṅwe amu sea, huno a ri, “A thi vhoni iṅwemvula.”
95 Zwo luga, musi a tshi ya u shuma kha gungwa, vha ri,
“Khaṅwe ngamurahu ha gungwa…”Vho.—Vho.Mbilwana vha
takalela u lingedza u vha vhudza, “Khamusi ngamurahu hamusi
gungwa ḽo no fhaṱiwa, zwenezwo hu ḓo ḓa mvula.” Fhedzi musi
gungwa ḽi tshi fhela, a yo ngo na.
96 Ayo ngo na ḓuvha ḽi tevhelaho, na khathihi a yo ngo na vhege
i ḓaho, na khathihi a yo ngo na—na khathihi a yo ngo na ṅwedzi u
tevhelaho, ṅwaha u tevhelaho. Huno musi a tshi fhedza gungwa,
yo vha i sa athu na.
97 Huno zwenezwo a ri, ḽiṅwe ḓuvha Ipfi ḽa Mudzimu ḽo vhuya
khae huno ḽa mu vhudza uri u ḓo vhona tshiga tshi re nṱha
ha mupo vhukati ha mupo, tsha uri zwiṋoni na phukha zwi
ḓo vha zwi tshi khou ya ngomu ha hetshi. Huno zwenezwo
Vho. Asatendi vha mu sea nahone vha ri, “Ho no vha vhudzulo
ha zwiṋoni. O ita tshiṱaha, vhudzuloni.” Huno vhoṱhe vha sea
nahone vha tamba ngae.

Fhedzi, ḽiṅwe ḓuvha, Mudzimu a amba nae, huno a ri, “Iya
gungwani.”
98 Huno Noaxe a ima muṋangoni huno a ri, “U khou wana
mbidzo yau ya u fhedza. Dzhena ngomu!” Huno a hu na muthu
we a dzhena nga nnḓa ha muṱa wawe.
99 Ngauralo u ri o dzhena gungwani. Huno a ri kha muṱa wawe
muṱuku wavhuḓi, zwino, uyu ndi muporofita Noaxe, “Oo, nga
iṅwe awara, a hu na u timatima,mvula i ḓo vha i tshi khouwa.”
100 Hunomusi a tshi dzhena ngomu, vothi nga lwa nṱha hamupo
ḽa vala murahu hawe. A ri, “Ni a vhona zwino, mufunwa,” kha
mufumakadzi wawe, kha mazwale wawe na vharwa vhawe, “ro
hoṋelwa ngomu na Mudzimu.
101 “Zwino ri na fasiṱere hafha nṱha. Gidima zwiṱepisini, nga u
ṱavhanya vhukuma. Ni songo fhirwa ngazwo. Gidimani, nga u
ṱavhanya vhukuma, huno ni gonye hafha nṱha zwino. I tsini na u
na mvula, a hu na u timatima.”
102 Huno vhaṅwe vha vhathu ngei nnḓa vhe vha mu pfa a tshi
rera, vha ri, “A thi ḓivhi arali uyo wa vhusweleli ho kalulaho o
aluwaho o vha a tshi nga amba zwone?” Vho. Usatenda, Vho.
Thimothimo, Vho. Mbilwana, vhoṱhe vha ḓa u mona, vha ri, “Ri
ḓowanulusa.” Ha pfi, “Noaxe naa ni ngomu henefho?”

“Ee.”
“Vula, ri ḓo takalela u sedza thungo dzoṱhe.”

103 “Mudzimu o vala vothi. A thi koni u ḽi vula. A hu na ḽokoho
ngomu hafha ya u ḽi vula ngaḽo.”
104 Zwino vha ri, “Muthu wa mbiti wa kale, o dzhena ngomu
henefho huno a vala iḽo vothi, huno a tshi khou lingedza uri ita
uri ri elekanye…Ndi vhufhura. U khou lingedza u ri tshuwisa.”
105 Huno hu na ṱhanzi dza muhweleli, vho dzulaho henefho, vha
tshi khou thetshelesa hezwi zwoṱhe, ngauri vha na mulandu wa
u zwi ita. Bivhili yo amba nga u ralo, “Vhagoḓi!”

“Huno vho ntsea, vha tamba nga nṋe.
106 “Huno na, nṋe muṋe, ndo vha ndi tshi khou ṱoḓa mvula.
Ḓuvha ḽoṱhe, ho vha hu si na mvula. Ḓuvha ḽi tevhelaho, ho
vha hu si na mvula. Ḓuvha ḽi tevhelaho, ho vha hu si na mvula.
Maḓuvha maṋa, a hu na mvula. Maḓuvha maṱanu, a hu na
mvula. Maḓuvha a rathi, a hu na mvula. Fhedzi Mudzimu ho
ngo mmbudza uri i khou yo na lini, O tou ri, ‘I khou yo na.’ Na
khathihi ho ngo vheya tshikalo tsha tshifhinga. O tou ri, ‘I khou
yo na.’”
107 Na khathihi ho ngo ri, “Zwenezwo ni tshi tou vhea zwanḓa
kha vhalwadze, vha khou yo fhufha huno vha gidima u mona
na fhasi,” vhunga zwine vhatimatimi vha ṱoḓa u ni ita uri ni
elekanye. O ri, “Vha ḓo fhola.” Na khathihi ho ngo ri lini, hani.
“Vha ḓo ralo!”

108 A ri, “Thabelo ya lutendo i ḓo tshidza vhalwadze,” kha
Yakobo 5:14, “Mudzimu u ḓo mu vusa.” Lini? Ho ngo amba. O
tou ri u ḓo ralo.
109 Mariko 16, O ri, “Amba na iyi thavha, ‘sudzuluwa,’ huno u
songo timatimambiluni yau, fhedzi tendani uri zwe na amba zwi
ḓo khunyelela.”Ho ngo ri lini. O amba uri zwi ḓo ralo!Haḽeḽuya!
110 Ni a vhona uyo muṱalutshedzi wa khole-khole wa Ipfi
henefho? Zwenezwo inwi ni ri, “Zwo luga, i ri ni ndi vhone
inwi ni tshi ita uyu munna, o vha e kha wiḽitshea lwa tshifhinga
tshilapfu. I ri ni ndi vhone. U ri u na lutendo.” Uyo diabolo! Ni
a vhona uri ndi ene nnyi?
111 Yesu na khathihi ho ngo ri vha ḓo fhufha henefho nṱha huno
vha ya khazwo nga tshenetsho tshifhinga. Vhathu vhanzhi vha
Pentekostaḽa vho elekanya zwithu zwithihi, fhedzi Bivhili a yo
ngo vhuya ya zwi amba. A ri, “Arali vho zwi tenda, vha ḓo wana
mutakalo.”HunoUna ṱhanziDzawe hafha dza u zwi sumbedza.
112 Noaxe o ri, “Nga murahu ha miṅwaha ya ḓana na mahumi
mavhili, zwenezwo ya na.” Fhedzi, yo na. Noaxe o zwi ḓivha uri
u khou yo zwi vhona kha murafho wawe, ngauri o fhaṱa gungwa,
ḽo vha ḽo lugela u dzhena.
113 Zwino, zwino ri wanulusa uri izwo zwo vha zwi ngoho.
Zwino uyo ndi Noaxe, ṱhanzi ya u thoma.
114 Zwino, ṱhanzi ya vhuvhili, ri ḓo vhidzelela. Kha ri vhidze
Abrahamu. A ri, “Ndo vha ndi muporofita, huno nda porofita
fhasi ha ṱhuṱhuwedzo ya Mudzimu. Huno A mmbudza uri
mufumakdzi wanga, a na miṅwaha ya fursthi-ṱhanu, huno nṋe
ndi na ya fusumbe-ṱhanu, kha vhukale, kha tshifhinga, uri ndo
vha ndi tshi khou ya u vha na lushie nga Sara. Fhedzi, zwo tou
ralo, o vha a…Ndo vha ndi si na tshithu; o vha o ralo, mbumbelo
yawe yo vha yo fa. O vha e na miṅwaha ya fumbili, kana yo
engedzeaho, o fhira maṱambo. Ndo tshila nae miṅwaha iyi yoṱhe,
huno ho vha hu si na tshiga tsha vhana. O vha e ene, mbumbelo
yawe yo vha yo fa. Huno, fhedzi Mudzimu o mmbudza uri ndi
khou yo vha na lushie ngae.
115 “Huno ni a ḓivha, Vho. Usatenda, Vho. Thimothimo, na Vho.
Mbilwana, nga murahu ha miṅwaha ya u thoma ya fumi, musi
hu sa athu bvelela tshithu kha Sarah, vho ntsea huno vha tamba
nga nṋe. Ṅwaha wa u thoma, vha ḓa kha nṋe huno vha ri, ‘Naa
ni na vhana vhangana zwino?’”
116 Fhedzi, ngamurahu hamiṅwaha ya fumbiliṱhanu, lushie lwa
ḓa vhuponi. Zwa bvelela. Mudzimu ho ngo ri, “U khou yo vha na
lushie vhege i ḓaho, nga Sarah.” Na khathihi ho ngo ita tshiṅwe
tshifhinga-vho. O ri u ḓo vha na lushie nga Sarah. Na khathihi
ho ngo amba uri lini. O tou amba zwauri u ḓo ralo.
117 Ngauralo Abrahamu a ri, “Huno a tho ngo timatima
pfulufhedziso, nga u sa tenda. Fhedzi vhunga zwi tshi farelela,

nda khwaṱha tshifhinga tshoṱhe. Huno ndi tshi vhona musi ndo
kulea nungo muvhilini, zwe zwa vha zwi tshithivheli tsha lushie
khou ḓa, vhudzuloni ha u kulea nungo nga lutendo, ndo vha na
maanḓa kha lutendo, ngauri ndo zwi ḓivha uri Mudzimu o vha a
tshi kona u vhulunga Ipfi Ḽawe.
118 “Ngauralo ḽiṅwe ḓuvha ndo vha ndo dzula, ndi tshi khou
amba na Sarah, huno Muruṅwa wa Murena a ḓa. Vhanna
vhararu, vhavhili vhavho vho ya Sodoma; Muṅwe a ima tsini
hanga huno a amba na nṋe, huno a mmbudza uri zwithu zwi
khou yo bvelela. Huno ndo vha ndo aluwa nahone ndo hovhama
mahaḓani anga, huno Sarah a tshi tou kundelwa na u mona
mona. Huno, ni a ḓivha, ḓuvha ḽeneḽo ḽi tevhelaho, nda thoma
u vhona itsho thunda tshi tshi bva muṱanani wanga. Huno
mavhudzi anga a thoma u shanduka a vha matswu, na marama
a Sarah o no vha matswuku.”
119 Zwino inwi ni ri, “Zwo yesa, Mukomana Branham!” Lwa
muniti fhedzi, vhonani arali o ita. Dzhielani nzhele, vho humela
murahu kha muṱhannga na musadzi. Zwino inwi ni ri, “Oo,
Mukomana Branham!” Zwino, Mudzimu u dzumba Mulaedza
Wawe vhukati ha mitaladzi. Seminari na khathihi i nga si U
ḓivhe. Izwo ndi zwone. Hai, hai. Ndi nganea ya lufuno.
120 Mufumakadzi wanga hangei, u a nṅwalela luṅwalo. Huno u
amba tshithu tshithihi kha ḽeḓere, fhedzi ndi nga vhala vhukati
ha mitaladzi. Ndi a ḓivha zwine a khou amba nga hazwo, ngauri
ndi a mu funa, ndi tou ḓivha mvelo yawe. Ndi a ḓivha zwine a
amba. “Ndo dzula hafha madekwana a ṋamusi, Billy. Vhana vha
mmbeteni. Ndi khou elekanya nga ha inwi.” Oo, ndi—ndi a ḓivha
zwine a khou amba zwone, ni a vhona, ni a vhona, ngauri ndi a
mu funa.
121 Huno arali ni kha lufuno na Mudzimu, nahone Muya wa
Mudzimu u kha inwi, wone Muya Mukhethwa Wone uṋe ndi
muṱalutshedzi wa heḽi Ipfi.
122 Dzhielani nzhele, vho vha vho no aluwesa nga maanḓa
zwino, Bivhili yo amba nga u ralo. Nga u ṱavhanya zwino,
ri ḓa vhufheloni. Zwenezwo a ri, “Nda humela murahu kha
muṱhanngamuswa. A humelamurahu khamusadzimuswa.”

Inwi ni ri, “Oo, Mukomana Branham!”
123 Thetshelesani, uri ni kone u wana ulwo lushie…Mbumbelo
yawe yo vha yo fa; ludambwana lwa vhutshilo lwawe lwo fa.
Zwino u wana…U ḓo tea u mu itela iṅwe mbumbelo. Naa U
ḓo tea u zwi ita? Huno zwenezwo vho vha vha si na maboḓelo
aya ane vha a nambatedza mulomoni wa lushie, u itela uri mme
vha kone u gidima hoṱhe-hoṱhe. Nga ayo maḓuvha, ho ḓo tea u
vha mme a na mukando. Ngauralo uri a kone u ita hezwo, tsinga
dza mikando dzo vha dzo kegula, ngauralo O ḓo tea u ita dziṅwe
tsinga ntswa, na zwiṅwe zwinzhi, u kanzwa lushie. Huno tshiṅwe
tshithu, musadzi wa miṅwaha ya ḓana, a tshi khou ya kha u

beba? O vha a tshi ḓo tea u mu itela mbilu ntswa. Ni a vhona?
Ngauralo O tou sa i phetsha. O sumbedza, khae, zwine A khou
ya u ita kha Mbeu yoṱhe ya Abrahamu, vha ḓo humela murahu
nga huswa, ra wana muvhili muswa wa u ṱanganedza Murwa a
ḓaho ane ra khoumu ṱoḓa. Ndi kha ḓi tenda pfulufhedziso.

Inwi ni ri, “Zwo yesa!”
124 Zwo luga, lwa tshifhinganyana. Sedzani, vho fara lwendo,
maela dza maḓana mararu u bva he vha vha vhe hone, fhasi
shangoni ḽa Vhafilista, u ya Gerara. Huno fhasi ho vha hu
na muṱhannga muswa we dzina a vha a tshi pfi Abimeḽeke,
o vha e khosi, nahone o vha a tshi khou ṱoḓa mufunwa, na
avho vhasidzana vhoṱhe vho nakaho vha Vhafiḽista. Hafha hu
ḓa makhulu muṱuku vha mukegulu, Sarah, zwino, o ambara
tshitsiro tshawe, na Abrahamu. Huno Abrahamu a ri, “A
funeaho, ndi khou ṱoḓa u tshi nthusa.” Ha pfi, “Ni wavhuḓi nga
maanḓa u sedza, musi iyo khosi i tshi ni vhona, i ḓo ni dzhiya u
vha mufumakadzi.” Huno musi vhathu vha tshi mu vhona, o vha
e wa lunako nga maanḓa! Makhulu? O vha o naka nga maanḓa,
u swika, Abimeḽeke a tshimu dzhia uri a vhemufumakadzi.
125 Huno zwenezwo A bvelela kha Abimeḽeke muloroni, huno a
ri, “Munnawawe ndimuporofitaWanga. Ni amu kwama, ni fana
na munna o faho.” Ndi zwone?
126 U khou sumbedza henefho zwine A khou ya u ita kha vhana
vhoṱhe vha Abrahamu. Ha pfi, “Ho ngo ri U ḓo zwi ita lini,
fhedzi O amba uri U ḓo zwi ita.” Izwo zwo luga, khonani, itanu
zwi litsha zwa bvela phanḓa. U ḓo zwi ita naho zwo ralo. O
zwi fulufhedzisa. Zwino, fhedzi nga murahu ha miṅwaha ya
fumbiliṱhanu, Sarah o vha e na lushie, u bva tshifhingani tsha
pfulufhedziso. Ipfi na khathihi a ḽo ngo amba uri u ḓo vha nalwo
lini, fhedzi ḽo ri u ḓo vha nalwo.
127 Kha ri ṱavhanye na idzi ṱhanzi zwino. Ṱhanzi ya vhuraru,
Mushe. O ri Mudzimu o mu ṋea tshiga tsha u ita, u sumbedza uri
iḽo ḽo vha ḽi Ipfi ḽa itsho tshikhathi. O dzhia Ipfi, e na tshiga
na Ipfi, huno a tsela fhasi phanḓa ha Mufunzi Farao. Huno
Mufunzi Farao a ri, “Huh, uvho ndi vhukwila ho tshipaho ha
mudziamanditi. Ndi na munna hafha ane a nga ita zwenezwo
zwithihi.” Huno vho zwi ita. Vhaedziseli! A ri, “Arali ndo vha
ndi songo vha muporofita huno nda ḓivha uri iḽo ḽo vha ḽi Ipfi
ḽo fulufhedziswaho, Ndo vha ndi tshi ḓo vha ndo ri a hu na
tshithu khazwo,’ ngauri avha vhaedziseli ngeno nnḓa vha khou
ita zwenezwo zwithihi zwine nda khou ita.” Fhedzi o zwi ḓivha
uri zwi bva haMudzimu, ngauralo a farelela o khwaṱha.
128 Mudzimu o ri u ḓo phulusa vhathu huno vha ḓo ḓa thavhani.
O lavhelela uri khamusi vha ḓo vhuya nga iḽo ḓuvha. Fhedzi, ho
vha hu nga murahu ha miṅwaha, fhedzi vha a vhuya. Vha ya
thavhani. Mudzimu o khunyeledza Ipfi Ḽawe. O vha isa shangoni
ḽo fulufhedziswaho, vhungaO amba. O tenda Ipfi ḽaMudzimu.

129 Zwino nga u ṱavhanya ndi khou ya u wana iṅwe ṱhanzi,
ṱhanzi ya vhuṋa, ndi Yoshua. A ri, “Musi Mudzimu a tshi ri ṋea
pfulufhedziso, huno ra ya ngei…” Hu tou vha fhedzi maela
dzi no ṱoḓou swika fuiṋa na zwithu. “Huno musi ri tshi swika
ngei Kadeshe-barnea, Mushe a rumela ṱhanzi dza uwanulusa uri
kana ri nga zwi dzhia kana hai. Huno, oo, Vhaamaḽeke, na avho
miswonḓa mihulu, na mbondo ndapfu,” ha pfi, “ro kundelwa u
ḽi dzhia, na luthihi, ḽo vhonala ḽi tshi nga.”
130 Fhedzi muṅwe muthu o ya huno a vhuisa vhuṱanzi ha uri
shango ḽo vha ḽi ḽavhuḓi. Ngauralo a ri, “Tshaka dziṅwe dzoṱhe,
vha ri, ‘Oo, ri nga si zwi dzhie.’” A ri, “Nda ima nahone nda
fhumudza vhathu, huno nda vha tendela u ḓivha uri ho vha hu
si vhuhulu ha itsho tshithu ngei nnḓa; yo vha i pfulufhedziso ya
Mudzimu, huno Mudzimu o vha a tshi ḓo zwi ita.” A ri, “Nga
murahu ha musi ndo no ita uri vhathu vha fhumule, na khathihi
Ho ngo ri wedza, ḓuvha ḽi tevhelaho, vhege i ḓaho. Nga murahu
ha miṅwaha ya fuiṋa, A ri isa. Fhedzi Ho ngo ri lini hune A ḓo ri
wedza; O amba uri U ḓowedza, ngauralo ra ya nga hangei.”
131 Ndi ḓo takalela u vha na Yesaya uri a ḓe lwa
tshifhinganyana. Sedzani Yesaya. A ri, “Ndo vha ndi muporofita
o khwaṱhisedzwaho vhukati ha vhathu. Muṅwe na muṅwe o
ntenda. U bva kha Khosi Usia, hoṱhe fhasi, vho ntenda. Ndo vha
ndi muporofita o khwaṱhisedzwaho. Zwe nda amba, Mudzimu
o ita uri zwi bvelele. O—O ita maipfi anga, e nda amba, uri a
khunyelele, ngauri ndo a amba nga Dzina Ḽawe, Yehovah.” A
ri, “Ḽiṅwe ḓuvha, Yehova o amba na nṋe huno a ri, ‘Ndi khou
ya u vha ṋeya tshiga, musidzana tshipofu u ḓo vha muthu wa
thovhela.’ Huno nda ralo, ndo tou zwi amba sa zwe Yehova a
amba.”
132 Ha pfi, “Huno ndi ṱoḓa inwi ni tshi zwi ḓivha izwo, iyi
khothe, uri musidzana muṅwe na muṅwe wa Muhevheru u na
zwibuthisi na tshiṅwe na tshiṅwe tsho lugela u vha na holwu
lushie. Tshipofu tsho vha tshi khou ya u ḓihwala. Huno zwa bvela
phanḓa, miṅwedzi, zwa sa bvelele. Dzivhege, a zwo ngo bvelela.
Nga murahu ha miṅwaha ya maḓana a malo, zwa bvelela, fhedzi
musidzana o ḓihwala huno a beba ṅwana.” Yehova ho ngo vhuya
a mu vhudza uri zwi khou ya u itea matshelo, muṅwe tshipofu
kha tshikhathi tshaṋu. O tou ri, “Musidzana u ḓo ḓihwala,” huno
izwo zwi a ḽi ladza. Ho ngo ri lini. O tou amba uri u ḓo ralo.
133 Zwino, arali zwi tshi takadza khothe, ngavhe ndi tshi vha
ṱhanzi Yawe i tevhelaho? Ndi ḓo takalela u Mu ṱanzielela, ṱhanzi
i tevhelaho. Pfulufhedziso ya Ipfi ḽa ḽino ḓuvha, ndi ine nda
ṱanziela khayo.
134 Nga mbebo, sa mutukana muṱuku ngei Kentucky, ni a zwi
vhona kha garaṱa dza thabelo na zwiṅwe zwoṱhe, itsho Tshedza
tsho ima henefho. Ndo vhudza mma na baba wanga, u tsa fhasi
kha tshikhathi. Ndi a fulufhela uri izwi a zwi pfali sa u vha

zwanga, fhedzi ndo tou imela u vha ṱhanzi phanḓa Hawe. Uyu
ndi Ene nga tshivhumbeo tsha Ipfi. A tho ngo ḓivha uri zwo vha
zwi tshi amba mini; a hu na we a ḓivha. Murahu henengei kha
idzo thavha, ngomu ha ṱhukhu ya kale…Ovha a si na na ngilasi
ya fasiṱere vhunga vhoinwi noṱhe ni nayo zwino; no vha ni na
vothi ḽiṱuku ḽa kale ḽe na ḽi kokodza ḽo vulea nga fasiṱere. Huno
ngamatsheloni ayo, Tshedza tsha dzhena ngomu.
135 Ndo vha ndi tshi vhudza vhathu, nda vhudza mma. Zwithu
zwe nda vha ndi tshi ḓo amba, zwi ḓo dzulela u itea nga yeneyo
nḓila. A vho ngo zwi tenda. Vho ri, “A zwo ngo ralo.” Fhedzi nga
murahu ha miṅwaha i no ṱoḓou swika ya furaru, Mudzimu o zwi
sumbedza nga tsumbedzo ya saintsi, uri zwo vha zwo ralo. Zwo
vha nga u ralo, ngauri ndi pfulufhedziso.
136 Murini, kha miṅwaha ya sumbe, he Ipfi ḽa amba na nṋe huno
ḽa ri, “U songo daha na khathihi, wa ṱafuna, kana wa nwa, kana
wa tshikafhadza muvhili wau.”
137 Huno nṋe hayani ha murengisi wa halwa, a tho ngo vhuya
nda ḓivha uri Bivhili yo vha i mini, u fhira ipfi fhedzi. Ri nga vha
ro kona u wana aḽamaniki, fhedzi hu si Bivhili nḓuni yashu. Hu
si tshithu nga nnḓa ha tshigwada tsha…Ndi sa khou amba ndi
tshi lwa na vhathu vhanga, fhedzi Mudzimu u ḓivha zwoṱhe nga
hazwo. Ho vha hu si na nḓila na luthihi, vhathu vhanga phanḓa
hanga, murahu ha izwo vho vha vheMukaṱoḽika. Vhoṱhe vho vha
vho malana u bva tshivhidzoni na u ṱuwa, huno ho vha hu si na
vhurereli na luthihi. A ro ngo vhuya ra vha na ndavha nazwo
na luthihi.
138 Fhedzi O—Ommbudza zwe zwa vha zwi tshi khou yo bvelela,
uri ndo vha ndi sa tei u daha, kana u nwa, kana nda tshikafhadza
muvhili wanga nga iṅwe nḓila, hu ḓo vha na mushumo une nda
tea u ita musi ndi tshi aluwa. Zwo luga, ho vha hu miṅwaha
na miṅwaha murahu ha izwo. Ndo zwi ḓivha hani uri ndi ḓo
vha mushumeli? Ndo vhenga ngelekanyo ya mureri. Fhedzi zwo
bvelela, naho zwo ralo. Zwi ya u sumbedza uri U vhulunga Ipfi
Ḽawe. Miṅwaha ya fumisumbe nga murahu ha musi O no bvelela
kha nṋe henefho tshiṱakani…
139 Ri wanulusa, ḓuvha ḽi tevhelaho nga murahu ha hezwo,
O ntsumbedza boroho i tshi pfuka mulambo, i tshi u buḓa,
ntsumbedza vhanna vha fumirathi vha tshi wa khayo. Nda
vhudza mme. O dzula kha muri, o lavhelesa. A ri, “No ya u eḓela,
mufunwa.”

Nda ri, “Hai, a thi athu vhuya nda ralo, mma. Ndo vha ndi
tshi zwi lavhelesa.”
140 Kokotolo miṅwaha ya fumisumbe u bva iḽo ḓuvha, yone
Buroho ya Masipala fhaḽa Jeffersonville yo buḓa u swika
Kentucky, huno ḽa vhusumbe…Huno vhanna wa fumirathi vho
xedza vhutshilo havho khayo, u tou fana kokotolo vhunga ḽo
amba. Ah, na Vho. Asatendi vho ndinnga tshifhinga tshoṱhe!

141 Huno ngavhe ndi tshi dzhia tshenzhemo tshanga kha uyu
muhweleli wa bofu, nga ha Yesu a tshi vha na mavhadzi kha
tshanḓa Tshawe. Na khathihi ho ngo amba tshithu tsho raloho
tshi no nga hetsho. O ri, musi A tshi rembuluwa u bva Ṱaḓulu,
uri, “Magona oṱhe a tea u gwadama, nahone ḽiṱo ḽiṅwe na ḽiṅwe
ḽi ḓo Mu vhona, huno lulimi luṅwe na luṅwe lu ḓo bula.” O
fulufhedzisa fhedzi u ḓisa maanḓa a Muya huno a khwaṱhisedza
Ipfi Ḽawe, ḽa Mariko, na kha zwine A ḓo ita. U tou vha a sa…
Vha tou sa zwi wana.
142 Zwino, kha theo ya iyi nyambedzano, masiari ano, na riṋe
ri tshi khou tshila…Zwine, ndi khou yo tea u zwi fhira, ni a
mmbona ndi tshi fhenḓamasiaṱari aya a ḽiṅwalwa na zwithu, ndi
tea u i bvisela nnḓa, fhedzi ndi elekanya uri ri tsini lwo eḓanaho
zwino u i wana.
143 Zwino naho zwo ralo a vha nga zwi tendi. Yesu o fulufhedzisa
uri, “Sa zwe zwa vha zwi zwone maḓuvhani a Noaxe, na sa
zwe zwa vha zwi zwone maḓuvhani a Loto, zwi ḓo vha hone
nga ḓuvha ḽa u fhedzisela.” Ri nazwo. Zwi fhano. Zwo no
ḓikhwaṱhisedzwa kale, hu tou vha Maṅwalo ma nngana! Kha
tshikhathi tsha Sodoma, zwe zwa bvelela kha Abrahamu, zwi
ḓo humela murahu hafhu kha Mbeu ya vhuhosi ya Abrahamu,
i re kha Kristo; Kristo a tshi khou vhuya nga tshivhumbeo
tsha Ipfi, a tshi khou shuma kha vhathu, nahone a tshi khou
sumbedza zwiga zwe A fulufhedzisa uri zwi ḓo itea, zwi ḓo ita. O
fulufhedzisa uri U ḓo zwi ita. Mudzimu o zwi fulufhedzisa. Huno
Mudzimu u ḓo vhulunga pfulufhedziso Yawe.
144 Huno zwino, miṅwaha i si gathi yo fhiraho, ndo ni vhudza
uri O amba na nṋe nahone a ri, “Hu ḓo vha na zwiimo zwiraru
zwa uyumushumo. Huno tshiṅwe tshazwo hu ḓo vha nga u dzhia
vhathu nga tshanḓa, nahone nda ḓivha uri thaidzo dzavho dzo
vha dzi mini.” Ndi vhangana vhane vha elelwa izwo? Zwo tou
ralo. Naa a tho ngo ni vhudza, “Arali ndi tshi ḓo fulufhedzea,” uri
Ommbudza, “zwi ḓo khunyelela zwauri ndi ḓo ḓivha na tshiphiri
tshe tsha vha tshimbiluni dzavho”?Naa ndo ni vhudza izwo?Ndi
vhangana vha no elelwa izwo? Naa zwo bvelela? Na khathihi a
zwo ngo bvelela ḓuvha ḽi tevhelaho, ho vha hu nga murahu ha
miṅwaha, fhedzi zwo bvelela.
145 Huno A amba fhasi mulamboni, A ri, “Vhunga Yohane
Mulovhedzi o ruṅwa u huwelela u ḓa ha Kristo, magumoni
a mushumo wawe, Yesu o ḓa. Huno vhunga Yohane o ruṅwa,
ngauralo mushumo waṋu u ḓo ranga phanḓa U Ḓa ha Vhuvhili
ha Kristo.” Huno ho vha na mvuseledzo ya ḽifhasi ḽoṱhe vhukati
ha vhathu vha Mudzimu, shangoni ḽoṱhe, kha miṅwaha ya
fumiṱhanu yo fhiraho; mvuseledzo ndapfusa. Muḓivhi wa zwa
kalemuṅwe namuṅwe u ya zwi ḓivha uri a hu namvuseledzo i no
fhirisa miṅwaha miraru. Huno heyi ndi miṅwaha ya fumiṱhanu.
Huno sedzani tshivhidzo ṋamusi, tsho rotholelwa. Ro lindela

u Ḓa Hawe. Ndi ene a no khou Ḓikhwaṱhisedza, a tshi khou
sumbedza.
146 Zwino, izwi zwithu zwoṱhe zwo bvelela. O fulufhedzisa
ngomu henefho, uri, “Ni ḓo ḓivha tshiphiri tshambilu.”
147 Zwino tshipiḓa tsha vhuraru tshi khou thoma u dzhena
vhushumeli zwino. A thi nga dzhii tshifhinga tsha u dzhena
ngomu henefho, ngauri ndi elekanya uri a tho ngo tea. Fhedzi
vhunzhi haṋu hafha ni a ḓivha nga hazwo, ni a vhona, zwa zwe
zwa itea.
148 Zwino, musi ndi tshi ni vhudza, musi ndi tshi thoma u ḓa
Kansas City fhasi hafha, na fhasi ngei Arkansas, uri izwi zwithu
zwi ḓo bvelela, huno ngezwi. Ri ṱhanzi dzi tshilaho uri hezwi
zwithu zwo bvelela. [A hu na tshithu kha theiphi—Mudz.]…
Mudzimu o amba uri zwi ḓo khunyelela. A ḽo ngo ri zwi
ḓo bvelela nga tshenetsho tshifhinga. O amba uri zwi ḓo
khunyelela.
149 Mariko 16 yo ri, “Izwi zwiga zwi ḓo tevhela avho vha
tendaho.” Arali ndi si mutendi, zwenezwo ndi ngani iḽi Ipfi ḽo
khwaṱhisedza Ngoho?
150 Arali ni si vhatendi, zwenezwo ndi ngani Mudzimu o ni
ṋea Muya Mukhethwa? Ni nga vha na tshaka dzoṱhe dza
misumbedzo, ni nga gidima, vha amba nga dzindimi, nahone
vha ita zwithu zwi no nga vhathu vhane vha vha na Muya
Mukhethwa; fhedzi arali itsho tshi si tshithu tsha vhukumakuma
mbiluni yaṋu, na khathihi tshi nga si ḓise iḽo Ipfi kha vhutshilo.
Fhedzi arali hu tshithu tsha vhukumakuma ngomu henefho,
“maṱaḓulu na ḽifhasi zwi ḓo lovha, fhedzi iḽo Ipfi ḽi nga si
kundelwe.”
151 “Izwi zwiga zwi ḓo tevhela avho vha tendaho; arali vha tshi
vhea zwanḓa zwavho kha vhalwadze, vha ḓo fhola.” Huno ni
vhona vhaṅwe vha tshi khou fhola. Ho ngo ri vha ḓo fhola nga
itsho tshifhinga. A ri, “Vha ḓo fhola arali vho zwi tenda.”
152 Ndi vhangana vhane vha pfa, uri izwo ndi Ngoho? Ndi
vhangana vhane vha tenda uri iḽo Ipfi ḽa Mudzimu ḽo luga? Ḽo
tou ṱalutshedzwa nga nḓila i si yone kha vhathu. Naa izwo a ni
zwi tendi? Zwi tou ṱalutshedzwa nga nḓila i si yone.
153 Zwino, hu si murahu maḓuvhani a Luther, hu si murahu
maḓuvhani a Paulo, hu si murahu maḓuvhani a Noaxe na idzi
dziṅwe ṱhanzi, hu si miṅwaha ya fumiṱhanu yo fhiraho musi ndi
tshi ni vhudza uri izwi zwithu zwi ḓo khunyelela; fhedzi ṋamusi
Topeka, Kansas, iḽi ḓuvha, ino awara, uyu muniti, kha ri vhidze
Ipfi ḽaMudzimukhamakhaulatshele. O fulufhedzisa uri izwi zwi
ḓo bvelela maḓuvhani a u fhedzisela.
154 Zwino ni a tenda uri U vhulunga Ipfi Ḽawe? [Tshivhidzo tshi
ri, “Amen.”—Mudz.] U fanela u vhulunga Ipfi Ḽawe, uri a kone u
vhaMudzimu.U tea u zwi ita. U fanela u vhulunga Ipfi Ḽawe.

155 Zwino, naa O fulufhedzisa, “Sa zwe zwa vha zwi zwone
maḓuvhani a—a Sodoma, zwi ḓo vha zwenezwo zwithihi kha u
ḓa ha Murwa-muthu,” uri U ḓo—ḓo dzumbululwa maḓuvhani a
u fhedzisela vhunga zwe A vha e zwone kha Abrahamu na Mbeu
yawe ngei Sodoma? Naa O fulufhedzisa izwo? [Tshivhidzo tshi ri,
“Amen.”—Mudz.] Luka ndima ya vhu17, ndimana ya vhu30, ni
nga i vhala. Zwino, izwo O zwi fulufhedzisa. O ri zwi ḓo bvelela.
Yesu o amba uri Maṅwalo oṱhe a fanela u khunyelela, zwoṱhe
zwe A fulufhedzisa.
156 Naa O fulufhedzisa kha Maleaxi ya 4, zwine A ḓo ita
maḓuvhani aya a u fhedzisela? Huno nga u ṱavhanya ngamurahu
ha musi uyu wo no ḓa mulilo, huno wa fhisa a sa tendi, huno
vho lugaho vha ḓo tshimbila nnḓa kha milora ya a sa tendi. Ndi
zwone. Zwo luga, ri henefha muṋangoni.
157 Zwino, phanḓa ha musi muḓalo muhulu u tshi dzhena
ngomu, O fulufhedzisa mini? Phanḓa ha musi a tshi bva kha
Noaxe—wa Noaxe…kana Mushe a tshi ḓa u bvisa vhana vha
Isiraele, ho iteamini? Phanḓa ha u ḓa haYesu, ho iteamini?
158 Yohane, a ro ngo mu ḓisa u ṱanziela. Ro vha nae fhasi hafha,
fhedzi hu si u vha ṱhanzi, uri o vhidzelwa hani kule na theolodzhi
yoṱhe ya iḽo ḓuvha, u ya sogani, ngauri o vha a tshi khou tea u
ṱalusa, o ḓo tea u ṱalusa Mesia.
159 Zwo ralo, arali ro vha ri tshi ḓo vha ro tsela fhasi tshikoloni,
kha khotsi awe. Ha pfi, “Zwino, ndi khonani khulwane ya baba
vhaṋu. Oo, o vha e munna muhulwane wa kale. Ndi a mu funa.
Huno ndi a ḓivha…Zwino a si Mukomana Jones uyo Mesia?
Zwino ni a ḓivha, Yohane, u ene.”
160 Ni a vhona, o ḓifhandekanya. Kha miṅwaha ya ṱahe, o ya
sogani, ngauri o vha a mufuni wa soga. Muya wa Eḽiya wo vha u
khae. Huno Muya wa Eḽiya; wo vha u si Eḽiya, o vha e munna; ho
vha hu Muya wa Mudzimu u re na iḽo Ipfi nga iḽo ḓuvha. Huno a
ya sogani. Zwenezwo musi a tshi bvela nnḓa, o—o ḓo tea u ṱalusa
Kristo, hu si munna wavhuḓi, fhedzi, “Kha Uyo ane iwe wa ḓo
vhona Muya u tshi tsa.” Hu si munna we a vha e mudededzi
wa khwinesa, hu si munna o vha e muthu wa vhuṱhogwa nga
maanḓesa shangoni nga iḽo ḓuvha, fhedzi, “Kha Uyo we Muya
Mukhethwa Wone uṋe wa mu ṱalusa sa Ipfi.” Ipfi ḽeneḽo Ḽone
ḽiṋe ḽo ḓivhadza Ipfi.
161 Zwino O fulufhedzisa uri maḓuvhani a u fhedzisela. Yesu u
ḓo ita, a sa shanduki mulovha, ṋamusi, na lini na lini. Naa ni a
zwi tenda? [Tshivhidzo tshi ri, “Amen.”—Mudz.]
162 Zwino kha ri kotamise zwifhaṱuwo zwashu lwa
tshikhathinyana. Ivhani na lutendo. Ni songo timatima.
Tendani.

[Khaladzi u amba nga luṅwe lulimi, huno zwenezwo a ṋea
ṱhalutshedzo. A hu na tshithu kha theiphi—Mudz.] Livhuwani
Murena.

163 Zwo luga. Ha shanduki mulovha, ṋamusi, na lini na lini. Ni
a zwi tenda? [Tshivhidzo tshi ri, “Amen.”—Mudz.]
164 Zwino O fulufhedzisa mini u Ḓikhwaṱhisedza? Kha munna,
ṋama ya muthu, vhunga zwe A ita kha Abrahamu, “Musi
Murwa-muthu…” Hu ḓo vha Murwa-muthu, hu si—hu si—
hu si—hu si Murwa wa Mudzimu zwino; Murwa wa Mudzimu
kha Murwa-muthu. Kha Hezekiele, ndima ya vhu1, ndimana
ya vhu2, Yehova o vhidza Hezekiele ene Murwa wa muthu,
kokotolo zwe Yesu a Ḓivhidza zwone. Ni a pfesesa izwo, nga
pfunzo ya vhege. Zwino, ni a vhona, naaMurwa-muthu ndimini?
Muporofita. NaaMaleaxi 4 yo vha i mini? U vhamuporofita. Naa
izwi zwithu zwo vha zwi tshi khou yo bvelela mini maḓuvhani a
u fhedzisela? Zwino, na khathihi Ho ngo amba uri lini. O ri zwi
ḓo bvelela, huno vha ralo. Zwino, inwi, arali A tshi kha ḓi vha
Murwa wa Mudzimu, Murwa-muthu; o lugela u dzumbululwa
maḓuvhani a u fhedzisela kha khuluṋoni ya Dafita, sa Murwa
wa Dafita. Ni a vhona, lavhelesani, zwenezwo arali A…Arali
izwo zwi zwone, O fulufhedzisa hezwo, U a vhofhea kha iḽo Ipfi.
U a vhofhea kha iḽo Ipfi.
165 Zwino ni kwama lupendelo lwa tshiambaro Tshawe nga
lutendo lwaṋu. Huno ndo ita idzi mbilo. Arali zwi zwaMudzimu,
zwi ḓo khunyelela; arali zwi si zwa Mudzimu, a zwi nga bveleli.
Huno izwo ndi zwone zwi re ngoho fhedzi, vhonani arali izwi
zwi zwone, ri vhukati ha vhatendi kana hai. Zwino ni tea u vha
mutendi, zwi fanaho na nṋe ndi mutendi. Ni tea u tenda hezwi
uri ndi Ngoho. Arali ni tshi zwi tenda, zwi ḓo bvelela. Zwino
rabelani, muṅwe namuṅwewaṋu, tendani nga nḓila yaṋu.
166 Kha ri thome kha ḽiṅwe sia, itanu futelela kha ḽiṅwe sia.
Huno fhedzi, ndi ṱoḓa thungo heyi nga hafha i tshi vha kha
luvhondo, huṅwe fhethu, ni a tenda. Ivhani na lutendo. Ni songo
timatima. Itonu tenda, ni ri, “Murena!”
167 Ni songo ntsedza zwino, ni a vhona. Inwi ni nga sedza kha
nṋe, fhedzi, sedzani, lutendo lwaṋu nga lu sedze seli ha hezwo.
Ni nga sedza kha nṋe nga maṱo a ṋama, fhedzi sedzani Khae
nga maṱo aṋu a lutendo, uri ndi Ene iḽo Ipfi. Huno—huno U
kha ḓi bva u shandukisa tshidzumbatshifhaṱuwo Tshawe, ni a
vhona, kha zwine zwi nga si vhoniwe u ya kha zwine zwa vha
uri vhukumakuma zwo ḓivhadzwa, Ipfi ḽo itwaho ṋama. Ivhani
na lutendo.
168 Zwino ni songo tshimbila u mona hoṱhe zwino. Ivhani vho
dzikaho zwa vhukuma, vha ṱhonifhaho. Ni nga tshimbila u
mona, lwa tshikhalanyana; fhedzi fhumulani, vha ṱhomphaho.
169 Zwino, ndi zwone, naa ndi mini? Ndi tshifhiwa. Tshifhiwa a
si u dzhia, vhunga banga, huno na ṱuwa, u rwa na u fhanza na u
kokodza. Izwo a si zwone. Tshifhiwa ndi tou ḓibvisa nḓilani, uri
MuyaMukhethwa u kone u shumamuvhilini wamuthu. Ni songo
lingedza u ri, “Vhugala kha Mudzimu, ndi na tshifhiwa! Ndi na

tshifhiwa, haḽeḽuya!” Ni nga si tshi wane na khathihi. Arali ni
tshi nga tou ḓivha u ḓibvisa nḓilani!
170 Zwi nga u kokodza gere. Ni a vhona? Ḓishandukiseni kha
lutendo, u bva kha u sa tenda, itanu bvisa gere ṱhukhu murahu
hafho, ni ri, “Zwo luga, ndo dzulela u vha a timatimaho, fhedzi
zwavhukuma, zwino, ndi a tenda zwino.” Zwino sedzani zwine
zwa bvelela zwenezwo. Itonu zwi ita luthihi huno ni vhone zwine
zwa bvelela. Itonu rabela.
171 Huno ndi lingedza u ḓibvisa kha mulaedza, nda dzhena kha
tshifhiwa. Tshifhiwa, kha, uri, uri Ipfi ḽi kone uḒiḓivhadza nga—
nga, sa Vhaheberu 4:12 a ri, “U ṱalukanya, u ḓivha ngelekanyo
mbiluni.”
172 Rabelelani tshiṅwe na tshiṅwe tsho khakheaho kha inwi.
Rabelani, huno ni tou ri, “Mudzimu, ndi—nṋe ndi na ṱhoḓea.
Munna ha nnḓivhi, fhedzi ndi na ṱhoḓea.”
173 Nga Dzina ḽa Yesu Kristo, Murwa wa Mudzimu, u itela
vhugala ha Mudzimu, na u ya nga Ipfi ḽa Mudzimu ḽine nda kha
ḓi bva u ḽi rera, ndi dzhia muya muṅwe na muṅwe ngomu hafha
fhasi ha ndango yanga.
174 Zwino, a hu londwi zwine zwa bvelela…Hu nga ḓi vha
na tshiṅwe tshithu tshi no bvelela nga muniti fhedzi. Hu na
musasaladzi o dzulaho hafha, huno ndi khou tou elekanya uri
tshiṅwe tshithu tshi tsini na u bvelela. Ni a vhona? Ngauralo
itonu vha a ṱhonifhaho vhukuma. Arali tshiṅwe tshithu tshi
tshi dinalea, inwi ni tou dzula no dzika. Inwi dzulani ni dzike
vhukuma, i ri ni uyomuthu a ite zwine a khou yo ita. Sedzani zwi
no bvelela. I ri ni vha ite nyito, huno ni vhone zwine zwa bvelela.
Inwi ni ḓo vhona uri kana Ene ndi Mudzimu kana hai. Ni tea u
Mu vhona nndwani. No Mu vhona kha phodzo; Mu lavheleseni
nndwani. Saṱhane u khou lingedza zwa khwinesa zwawe u zwi
ita. Fhedzi itonu—itonu mu tendela u zwi ita luthihi, vhonani
zwine zwa bvelela.
175 Hu na muṅwe muthu o dzulaho nga hangeno we a vha
a tshi khou tambula, o dzula henefha fhasi hafha, munna na
mufumakadzi wawe. U khou rabela. U khou mu rabelela. Ndi
nyimele ya vhuṱaledzi, u na vhuṱaledzi tshifhaṱuwoni. U tou
vha musadzi a no dzula e na muvhili. Munna wawe o ambara
hemmbe tshena. U khou vhea zwanḓa zwawe khae. Izwo ndi
ngoho. Imisani tshanḓa tshaṋu, arali izwo zwi ngoho, arali izwo
zwi zwine na khou rabela nga hazwo. Ni songo vhilaela. I ḓo ima.
Ndi pfulufhedziso, arali ni tshi ḓo tenda. No kwama tshiambaro
Tshawe.
176 Hu na mufumakadzi o dzulaho henefha murahu kha iḽi sia,
u khou tambudzwa nga vhuleme ha tshisadzini. Ndi a fulufhela
yawe…O Mudzimu! Vho-Mme. Reed, ni a ḓivha uri a thi vha
ḓivhi. Fhedzi izwo ndi ngoho, naa a si zwone? Wo vha u tshi
khou rabela, “Murena, nkhathutshele.” O ralo. Zwi khou ya u

ni ṱutshela zwino. Itanu tenda nga mbilu yaṋu yoṱhe. Ni so ngo
timatima. Ni na lutendo.
177 Hafha, ngoyu mufumakadzi o dzulaho henefha magumoni,
muṅadzi muṱuku u vhonalaho wo swifhala. U khou rabela nga
ha…Ndi vhuleme. U na vhuleme. Naa a ni vhoni itsho Tshedza
tsho nembelelaho nga nṱha hawe henefho? Ni a vhona? U na
ṱhoho yawe fhasi. U na thaidzo namagona awe. O vhaisamagona
awe. O wa a vhaisa magona awe. Ni a vhona? A thi mu ḓivhi;
Mudzimu u a zwi ḓivha hezwo. Fhedzi izwo ndi ngoho, naa a si
zwone, mufumakadzi?
178 Hafha, vheani tshanḓa tshaṋu kha uyo mufumakadzi a
tevhelaho o dzulaho tsini na inwi; iḓani tswititi khae. U khou
tambula nga nyimele ya vhuṱaledzi. Huno iyo nyimele ya
vhuṱaledzi i na…Una vhuleme ha iṱo. Hunomaṱo a itwamuaro,
we wa zwi vhanga. Izwo ndi zwone, naa a si zwone? Imisani
tshanḓa tshaṋu. Arali ni tshi nga tenda!
179 Uyu muṅwe mufumakadzi o vhea tshanḓa tshawe henefho
nga thungo hawe, zwa nga u mu nyanyula. Fhedzi tshiitisi, arali
ni tshi ḓo…Inwi ni a tenda uri Mudzimu a nga mmbudza uri
vhuleme haṋu ndi mini? Vhu kha khophola dzaṋu. Arali izwo
zwi zwone, dzungudzani tshanḓa tshaṋu nga u ralo. Zwo luga.
180 Naa O ri U ḓo itani? “Ha shanduki mulovha, ṋamusi, na lini
na lini.” Naa izwo ni a zwi tenda?
181 Ngoyumunna o dzulaho phanḓa hanga. U khou tambula nga
aṱhiraithisi. Zwa vhukuma o…a thi ḓivhi uri u khou yo i wana
kana hai. U tou vha munna wamiṅwaha yanga. U a tambula nga
athirathisi. Ha bvi fhano. U bva ngei Kansas City. Naa ni a tenda
uri Mudzimu u ḓo ni fhodza? Naa ni a tenda uri Mudzimu a nga
mmbudza uri dzina ḽaṋu ndi nnyi? Vho. Francis. Ni a tenda nga
mbilu yaṋu yoṱhe. O vha a tshi khou lingedza u ni fhura khazwo,
muṋe wanga. Huno o—o…No vha ni tshi khou elekanya uri ndo
vha ndi tshi khou amba muṅwe munna, fhedzi ho vha hu inwi.
Huno musi ndo amba izwo, vhuḓipfi vhu songo ḓoweleaho ha ḓa
kha inwi, havhuḓi vhukuma na u dudela. Arali izwo zwi zwone,
dzungudzani tshanḓa tshaṋu nga nḓila iyi.
182 Nahone, mufumakadzi waṋu o dzula henefho, ndi ene Vho-
Mme. Francis. U a tambula na nga athirathisi. Huno u na
vhuleme khamaṱo awe, nahone u na vhuleme kha nḓevhe dzawe.
Naa izwo ndi zwone? Izwo ndi zwone.
183 Mufumakadzi o dzulaho tsini nae, henefho tsini hawe
henefho, u khou tambula nga tsinga dza mavhudzi. Ndi zwone.
U na tshiṅwe tshithu tsho khakheaho nga ngomu, luṅwe lushaka
lwa…Ndi vhuleme ha dundelo. U na vhuleme ha dundelo. Na
ene u bva ngeiKansas City. Vho-Mme.Gregg. Izwo ndi zwone.
184 Arali ndi mutsinda tshoṱhe kha vhoinwi vhathu, imisani
zwanḓa zwaṋu nga u ralo, ngauralo izwo, ndi khou amba, kha
avha vhathu fhano vhe vha vhidzwa, imisani zwanḓa zwaṋu,

vhoinwi vhathu vhane na kha ḓi bva u vhidzwa nga itsho
tshifhinga, arali ndi mutsinda.
185 Naa ndi mini? Mudzimu onoyo muthihi O tselaho fhasi e
ṋamani ya muthu, huno a ḽa ṋama nahone a nwa mafhi. Huno
Yesu o ri…Huno Abrahamu a ri, kha ndi ralo, uri O vha e
“Elohim,” Mudzimu o vhonadzwaho ṋamani. Yesu o ri, “Sa zwe
zwa vha zwi zwone nga iḽo ḓuvha, zwauri Yehovah, Murwa-
muthu hafhu, nga tshivhumbeo tsha vhuporofita, vhunga zwe
A vha e zwone, u ḓo vhuya hafhu maḓuvhani a u fhedzisela,”
zwenezwo mivhili yaṋu i sa athu shandukiswa. Riṋe, ro vha ri
sa koni…Ni a vhona, Sarah o vha a nga si kone u ṱanganedza
ulwo lushie kha uyo muvhili, naa o vha a tshi ḓo ralo? Abrahamu
o vha a nga si ralo, muvhilini wawe. Muvhili wawe wo ḓo tea u
shandukiswa. Na washu u a ita, u ṱanganedza Murwa. Dzhiani
Ipfi, huno UMurwa. Ndi Ipfi. Naa ni a zwi tenda?

Zwino kotamisani zwifhaṱuwo zwaṋu lwa tshifhinganyana.
186 Nga hoṱhe, nga mbilu yaṋu yoṱhe, naa Mudzimu o luga naa
kha u ita idzi pfulufhedziso? Naa ni a tenda uri Ipfi Ḽawe ndi
Ngoho? Naa ni a tenda uri idzi ṱhanzi ndi ṱhanzi dza khole-
khole fhedzi, uri vho vha vha si na lutendo lwa u zwi tenda na u
rangani? Ni khoro huno ni muhaṱuli. Mukomamuṅwe namuṅwe
u tea u dzhia tsheo, huno muhaṱuliu tea u ṋea tshigwevho. Naa
no dzudzanya muhumbulo waṋu uri Ipfi ḽa Mudzimu, ḽa Mariko
16, ndi Ngoho? Arali no ralo, imisani tshanḓa tshaṋu. Ndo ḓisa
dziṱhanzi vhuponi, dzo ḓaho nga nḓila i fanaho na iyi maḓuvhani
a u fhedzisela, huno zwa sumbedza uri Ipfi ḽa Mudzimu ḽo vha
ḽi ḽone. Huno Ipfi ḽa Mudzimu ḽi fulufhedzisa izwi maḓuvhani
a u fhedzisela. Huno ndi fhano, nahone ni fhano, phanḓa haṋu,
u sumbedza vhaṅwe vhoṱhe, muṅwe na muṅwe waṋu. Muṅwe
na muṅwe waṋu a nga vhidzwa, muthihi nga muthihi, vhunga
hezwo, arali ni tshi zwi tenda. Vhudzisani avha vhathu, ambani
navho, he MuyaMukhethwa wa vhidza.
187 “Naa ni khou itani zwino, Mukomana Branham?”U lingedza
u bva Khathso. Zwi khou sokou bvelela huṅwe na huṅwe kha
tshifhaṱo; ni tou zwi vhona zwi tshi penya.
188 Ni a vhona, nga izwo, ndi khou lingedza u ita uri inwi ni
zwi tende. Ivhani na lutendo kha Mudzimu. Zwi tendeni. O itwa
o lugaho nga u ṅwala hezwi. O zwi khwaṱhisedza, nahone a
sumbedza uri ndi Ngoho. O zwi porofita, miṅwaha ya furaru yo
fhiraho, huno a zwi sumbedza ṋamusi. O zwi amba, miṅwaha
ya zwigidi zwivhili yo fhiraho, huno a zwi sumbedza ṋamusi.
Ipfi Ḽawe ndi Ngoho. Huno Ipfi ḽiṅwe na ḽiṅwe ḽa Mudzimu
ḽo hevhedzwa, huno zwoṱhe Zwaḽo ndi Ngoho. Huno Mariko 16
yo ri, “Vha ḓo vhea zwanḓa zwavho kha vhalwadze huno vha
ḓo fhola.”
189 Muhaṱuli, naa khaṱhulo yaṋu ndimini anomasiari? Naa Yesu
Kristo ha shanduki mulovha, ṋamusi, na lini na lini? Imisani

tshanḓa tshaṋu. [Tshivhidzo tshi ri, “Amen.”—Mudz.] Naa no
tenda tshoṱhe uri Mariko 16 ndi Ngoho, Ipfi ḽa Yesu Kristo,
“Arali vha vhea zwanḓa zwavho kha vhalwadze, vha ḓo fhola”?
Imisani zwanḓa zwaṋu. [“Amen.”]
190 Zwenezwo, Saṱhane, u tea u ṱuwa. Vho. Asatendi, a vha na
mushumo vhukati hashu hafhu. Vho. Thimothimo, kana Vho.
Mbilwana, a thi londi uri zwi dzhia tshifhinga tshingafhani, zwi
khou yo bvelela.
191 Naa ni mmbidza mutendi? Imisani tshanḓa tshaṋu arali ni
tshi ita. Ndi mutendi. Ndi khou yo ni rabelela, nda vhea zwanḓa
kha inwi. Naa ni a tenda uri vhafunzi vhaṋu vha fhano ndi
vhatendi? Imisani zwanḓa zwaṋu. Ndi vhangana vhashumeli vha
tendaho vhane vha vha nnḓa afho? Imisani zwanḓa zwaṋu.
192 Ndi khou ya u humbela vhashumeli vha tendaho uri vha ḓe
hafha lwa miniti. Naa izwo zwo luga, mufunzi? Zwo khunyelela.
Ndi khou ṱoḓa mushumeli muṅwe na muṅwe ngomu tshifhaṱoni,
ane a vha mutendi, iḓani hafha huno ni ime na nṋe lwa
tshikhalanyana. Ndi ṱoḓa vhatendi vha vhukumakuma zwino.
Elelwani, a ri ṱoḓi vhahoi. Ri ṱoḓa vhatendi vha vhukuma. Iḓani
ngeno huno ni ime kha puḽatifomo. Ndi khou yo vhona tshiṅwe
tshithu tshi tshi bvelela zwino. “Ndi a tenda no mmbudza
Ngoho.”
193 Zwino elelwani, nga u dzika lwa tshifhinganyana, musi avha
vhashumeli vha tshi khou ḓa, ndi ṱoḓou amba tshiṅwe tshithu
kha inwi. Zwino mini, hu ḓo bvelelani? Nyito yaṋu, i bvaho kha
nyito yaṋu…Muṅwe muthu o suvha. Zwo luga. Nyito yaṋu,
u bva kha hezwi u ya phanḓa, i ḓo vha khaṱhulo yaṋu. Ndi
vhangana vhane izwo vha zwi tenda, imisani tshanḓa tshaṋu.
194 Zwino muṅwe na muṅwe a re na—a re—a re na garaṱa ya
thabelo, imani nga hangeno thungo ya tshanḓa tsha u ḽa hafha,
iḓani nga hangeno thungo. Inwi, muṅwe na muṅwe waṋu kha
phasedzhi yaṋu, imani kha sia ḽa tsha u ḽa kha phasedzhi yaṋu,
nga tshanḓa tsha u ḽa tshaṋu tsha phasedzhi.
195 Zwino vhone kha maṅwe magumo henefho, vha ḓo tea u bva
nga heyi nḓila. Zwo luga.
196 Havha vhoṱhe kha heḽi sia, vha na garaṱa dza thabelo, imani
kha kha heyi phasedzhi; nga u rali, kha tshanḓa tsha u ḽa. Heyo
i ḓo vha sia ḽa tsha u ḽa. Ndi humbela pfarelo. Heḽi sia nga hafha
hu ḓo vha sia ḽaṋu ḽa tsha u ḽa. Izwo zwi kha sia ḽa tshanḓa tshaṋu
tsha monde. Zwino iḓani henefho u mona hoṱhe nga u ralo, itani
muduba waṋu.
197 Zwino vhoinwi vhashumeli noṱhe iḓani ngeno huno ni ite
muduba wa kavhili, u buḓekanya nga iyi nḓila, mitaladzi mivhili
henefha nṱha nga iyi nḓila; u mona na hafha huno na u mona na
hafha, muṅwe na muṅwe waṋu.

198 Zwino ndi vhangana vha vhoinwi vhane na tenda? Imisani
tshanḓa tshaṋu, ni ri, “Zwino hafhu ndi khou ṱoḓa u sumbedza
Mudzimu uri ndi a tenda zwavhukuma uri Mariko 16 ndi
Ngoho,” imisani tshanḓa tshaṋu. “Zwino ndi a zwi ṱanganedza.”
199 Ndi vhangana nnḓa afho vhane vha sa ḓo vha kha muduba
wa thabelo, vhane vha ḓo vha vha tshi khou rabelela havha
vha re kha muduba wa thabelo, huno tshigwada tshoṱhe tshashu
roṱhe ri ḓo vha ri tshi khou rabela sa vhatendi? Imisani tshanḓa
tshaṋu.

Zwino kha ri rabele.
200 Murena Yesu, Iwe u Mudzimu. Iwe u muhulwane “NDI
NṊE,” hu si “Ndo vha,” kana “Ndi ḓo vha nga u ralo.” U “NDI
NṊE,” ḽikhathi ḽa zwino. A hu na maanḓa ane a nga ima nḓilani
Yau. U Mudzimu, huno a hu na a no nga Iwe. U ita uri Maipfi Au
a khwaṱhisedzwe. Wo zwi tikedza kha riṋe, nga ṱhanzi masiari
ano kha iyi tsengo; iyi khoro, na iyi khothe, na vhahaṱuli vha no
ḓo vha hone.
201 Ro no ṋea tsengo, yavhuḓi. Ro dzhia zwe swina ḽa amba.
Ro dzhia zwe muhweleli a amba. Ro dzhia zwe ṱhanzi dzawe
dza amba. Ro zwi vhuisa na ṱhanzi ya Ṱhanzi ya Muhwelelwa,
huno O sumbedza uri Mudzimu u itwa o lugaho kha u ita hezwi
zwitatamennde, ngauri U ya zwi bveledza, kha mutendi, nga
ṱhanzi nnzhi dzo engedzeaho u fhira a sa tendi a tshi kona u
bveledza dziṱhanzi. Zwino ri a zwi ḓivha uri ndi ngoho. I tou vha
fhedzi arali vhathu vho I haṱula u vha yone, Ipfi ḽa Mudzimu u
vha Ngoho.
202 Tendela, Murena, uri muṅwe na muṅwe a no khou fhira nga
kha uyu muduba hafha…Khotsi, avha vhanna vho ima hafha.
Nga murahu ha musi ndo no ṱuwa, muṅwe a nga ḓi ri Mukomana
Branham o vhea zwanḓa khavho, fhedzi ndi ṱoḓa vhathu vha tshi
ḓivha uri avha vhafunzi vha na pfanelo nnzhi u vhea zwanḓa kha
vhalwadze vhunga muṅwe muthu a tshi ita. A vha tei u lindela
u swika muṅwe muevangeli wa tshifhinga tsha tshipentshela a
tshi fhira, fhedzi mufunzi wavho u na pfanelo ya u vhea zwanḓa
khavho. Mudzimu, tendela izwo, muthu muṅwe na muṅwe a no
fhira nga kha uyu muduba wa zwanḓa fhano ṋamusi; vhe vha
vhidzwa nahone vha tiwa nga Mudzimu, u vhea zwanḓa kha
vhalwadze.
203 Ri a zwi ḓivha uri a ri na zwanḓa zwikhethwa, fhedzi a ri
lavhelesi kha riṋe vhaṋe. Ri sedza tshiṱhavhelo tshashu, Yesu
Kristo, a sa shanduki mulovha, ṋamusi, na lini na lini, Ane a
khou bva malofha phanḓa ha khuluṋoni ya Mudzimu zwino, u
ri kunakisa, u bvisela nnḓa ndaela Yawe. Tendela, Murena, uri
munnamuṅwe namuṅwe, musadzi, mutukana, kanamusidzana,
a no fhira nga hafha, u ḓo ṱuwa kha iyi puḽatifomo, u takala, u
tou fana na musi vho fhelela na mutakalo na u dzivhuluwa. Zwi
tendele. Ngavhe hetshi tshigwevho tsha khoro, tshine vha vhila

uri tsho ralo, O itwa o lugaho, huno ngavhe zwino khaṱhulo ine
vha i ṋetshedza i tshi ḓo vha nyito yavho u ya phanḓa. Ri thuse,
Mudzimu, nga Dzina ḽa Yesu Kristo. Amen.
204 Mukomana Roy Borders kana muṅwe murangaphanḓa wa
dzinyimbo, arali ni tshi ḓo ḓa hafha lwa tshifhinganyana na
ranga phanḓa. Zwino maṱo aṋu o valiwa.
205 Zwino itonu ima henefho kha muduba, vhunga muduba
waṋu u tshi ḓa. Iḓani nga hafha. Ro rabela, muṅwe na muṅwe
wa avha vhanna. Ndi ngani ndo vha vhea ngeno nṱha, ho vha
hu itshi. Zwino vhoinwi nga hafha ni ḓo tea u tsa nga heyi nḓila
na ima kha muduba na hezwi, na havha hafha, musi vha tshi
bvela nnḓa, ni a vhona. Ndi zwone. Zwino itonu lindela u swika
vha…Lindelani u swika vha tshi ṱuwa. Lindelani u swika uyu
muduba u tshi bva; zwenezwo inwi, mufumakadzi. Henehafha,
khaladzi, imani henefho. Ni a vhona, lindelani henefho, ni a
vhona. Vhaṋei-vha-madzulo, vhaṅwe vhaṋu vha thuse henefho,
ni a vhona. Ni a vhona, ni tea u tendela uyu muduba u tshi bva,
iyi muduba i tshi bva, huno uyu muduba u a vha tevhela, ni a
vhona, zwi tshi khou fhira.
206 Zwino arali ni tshi khou fhira nga hafha u tou humbulela, u
tou humbulela, dzulani nnḓa ha mudumba; zwi nga ḓi ni ṋaṋisa.
Fhedzi arali na ḓa nga hafha, ni tshi tenda, a hu na tshithu tshine
tsha khou ya u zwi bvisa kha inwi. Ndi vhangana vhane vha
ḓivha uri u bva kha izwi, tshino ndi tshifhinga tsho teaho? Inwi a
re mudubani, ni ri, “Itshi ndi tshone. Ndi a tshi tenda. A hu tshe
na u vhilaela nga hatsho. Tsho fhela, zwa zwino. Ndo ṱanganedza
Ipfi ḽa Mudzimu.” Arali ni sa iti, ni songo ḓa nga muduba, zwino.
Ni a tenda ngambilu yaṋu yoṱhe, huno na ḓa.
207 Mudzimu o Ḓikhwaṱhisedza nga Ipfi, huno ṱhanzi na
mulingo, zwi hone zwino, “a sa shanduki mulovha, ṋamusi, na
lini na lini.” A hu na tsho salaho fhedzi u vhea zwanḓa kha
vhalwadze, huno vha ḓo fhola. Vhafunzi vhaṋu vha fhano. Ni a
ḓivha uri ndi vhatendi. Ndi vhalisa vhaṋu.
208 Huno a thi ṱoḓi ni tshi dzhiya uri nṋe, Oral Roberts, kana
muṅwe muthu-vho, ndi ene muthu e eṱhe we a telwa u ita hezwi.
Mushumeli muṅwe na muṅwe o telwa u ita hez. Mutendi muṅwe
na muṅwe, kana ndi mushumeli, kana hai, o telwa u zwi ita.
Muthu muṅwe na muṅwe ane a tenda, u na pfanelo ya u vhea
zwanḓa kha vhalwadze, huno vha ḓo fhola.
209 A thi khou ri mufunzi waṋu kana muṅwe muthu u ḓo vha
a tshi khou dzhia tshifhiwa tsha vhuṱalukanyi. A vha tei u ita
hezwo; iyo a si mbidzo yavho. Iyo a si mbidzo yavho, u ita hezwo.
Itsho tshi tea u vha tshiṅwe kha tshikhathi.
210 Fhedzi—fhedzi ri a wanulusa, uri no vhidzwa, sa mutendi.
“Izwi zwiga zwi ḓo vha tevhela,” a zwi sumbedzi muṅwe muthu,
“avho vhane vha tenda.” Ni a zwi tenda nga mbilu yaṋu
yoṱhe zwino.

211 Mukomana Roy, inwi ni ranga phanḓa luimbo, U Tenda
Fhedzi. Muṅwe na muṅwe thabeloni. Vhashumeli, musi vha
tshi fhira, vheani zwanḓa khavho. Huno miraḓo zwayo na
dzikhonani, musi ni tshi fhira hafha, ni songo vha na u timatima
na huthihi ṱhalukanyoni yaṋu; itanu fhira nga kha muduba, ni
tshi bvela nnḓa hafha, ni ri, “Zwo fhela.”
212 Zwino elelwani, no vha muhaṱuli kha hoyu mulandu. No
imisa tshanḓa tshaṋu uri no vha na tshigwevho tshaṋu. Muṅwe
na muṅwe u a pfesesa, i ri ni “amen.” [Tshivhidzo tshi ri,
“Amen.”—Mudz.] No vha ni na tshigwevho tshaṋu. Zwino zwine
na ita nga murahu zwi ḓo sumbedza uri kana no amba ngoho
kana hai. Khaṱhulo yaṋu—yaṋu i ḓo bviswa nga zwine na ita u
bva zwino. Izwo zwi ḓo ralo. Ni ḓo vha muhaṱuli na khoro. Arali
ni tshi zwi tenda nga ngoho, zwi tea u bvelela. Arali ni tshi khou
hoya, a zwi nga bveleli.
213 Ngauri, zwi sumbedzwa nga Ipfi, nga Vhuhone ha Mudzimu,
nga tshiṅwe na tshiṅwe tshi re hone. Naa hu na tshiṅwe tshithu
tsho salaho u itwa? Arali A tshi nga ḓa hafha, ano masiari, naa
A nga ni fhodza? Hai, hai. O no ḓi zwi ita. Ni a vhona? Ndi ene
zwoṱhe…Ahuna tshithu tsho salaho tshine tshi nga itwa zwino.
O Ḓikhwaṱhisedza hafha, nga Ipfi, a sumbedza tshiṅwe na
tshiṅwe. Tshithu fhedzi tshine na fanela u ita…No dzudzanya
muhumbulo waṋu, no pfa tsengo, no bvisa tshigwevho, zwino
iḓani huno ni sumbedze khaṱhulo yaṋu. Amen. Mudzimu a ni
fhaṱutshedze.
214 Zwo luga. [Mukomana Borders u thoma u rangaphanḓa
tshivhidzo nga u imbaUTenda Fhedzi—Mudz.]
215 Ni rabele zwino, vhakomana. Huno muṅwe na muṅwe wa
vhathusi o tendela vhathu u fhira. Imani tsini zwiṱuku zwino.
Munnamuṅwe namuṅwe u kwama uyo ṅwana, u kwamamuṅwe
na muṅwe. Munna muṅwe na muṅwe u kwama avho vhathu,
nga lutendo zwino. Valani maṱo aṋu. [Mukomana Branham na
vhashumeli vha a rabela huno vha vhea zwanḓa zwavho kha
vhathu. A hu na tshithu kha theiphi—Mudz.]

Tendani fhedzi,
Zwithu zwoṱhe zwi a konadzea, tendani fhedzi;
Tendani fhedzi, tendani fhedzi,
Zwithu zwoṱhe zwi a konadzea, tendani fhedzi.

216 Zwino ni nga lu imba nga heyi nḓila, “Zwino ndi a tenda,
zwino ndi a zwi tenda”? No ralo? Imisani tshanḓa tshaṋu, ni
ri, “Ndi a zwi tenda zwavhukuma.” “Hezwi zwiga zwi ḓo vha
tevhela avho vha no tenda!”

Zwithu zwoṱhe zwi a konadzea, zwino ndi a
tenda;

Oo, zwino ndi a tenda, zwino ndi a tenda,
Zwithu zwoṱhe zwi a konadzea, zwino ndi a
tenda.

217 Tshiṅwe tshifhinga tsho fhiraho, kha miṅwaha i no ṱoḓou
swika fumiṱhanu yo fhiraho, ndi elelwa vhuṅwe vhusiku ndo
vhidzelwa sibadela, kha mutukana a tshi khou fa nga vhulwadze
hamukulo. Ho vha na…mbilu yo rwisa zwiṅwe-vho khae. Huno
khotsi vha dzulela u ḓa muṱanganoni, u—u nngwana nda yo
rabelela mutukana. Hunomutuka o vha a na i no nga fumiṱhanu,
fumirathi miṅwaha nga vhukale. Huno ndo vha ndo farekanea
nga maanḓa, ndo vha ndi nga si zwi ite. Hunomafhedziseloni…
Arali—arali—arali—arali ni tshi ḽi isa kha ḽiṅwe, zwenezwo ndi
ḽiṅwe, inwi ni a ḓivha. Ngauralo khotsi vha isa phanḓa na u
farelela, vho lindela u swika tshifhinga. Mafheleloni, vhuṅwe
vhusiku nga murahu ha tshumelo, nda ya vhuongeloni. Zwo
ralo, dokotela o mmbudza uri ndi nga si dzhene. A ri, “Ngauri,
ene—ene mutukana u na vhulwadze ha mukulo khae, huno ni
munna o malaho nahone ni nga si dzhene ngomu na dzhia tshiḽa
tshitzhili.”
218 Zwo luga, nda mu vhudzisa, “Ndi khou tou humbela uri u
ntendele ndi dzhene.” Munna o vha e Mukaṱoḽika. Huno nda ri,
nda ri, “Naa ni Mukriste?”

A ri, “Ndi nṋe Mukaṱoḽika.”
219 Nda ri, “Arali tshifhe o vha o ima hafha huno a tshi khou
lingedza u ḓisa—ḓisa maambiwa a u fhedza a tshivhidzo kha
mutukana, naa ni ḓo zwi ṱanganedza?”
220 A ri, “Izwo zwo fhambana. Uyo ndi tshifhe. Ni munna o
malaho.”

Nda ri, “Arali ndi tshi saina bammbiri, dzhia
vhuḓifhinduleli hoṱhe?”

A ri, “Ndi nga si kone u ita hezwo, muṋewanga.”
221 Huno nda ri, “Ndi a humbela.” Nda amba hezwi, “Ndi tou
vha zwinzhi kha avho vhathu sa tshifhe a tshi ḓo vha kha inwi.”
222 Mafhedziselo, a nyambadza saKuKluxKlan, na izwo zwithu
zwoṱhe zwitshena, huno a dzhenisa ngomu, huno nda ya kha
mutukana. O vha o dzidzivhala, maḓuvha mavhili kana mararu.
Mbilu yawe yo vha i tshi tou rwa zwiṱuku. Ndo hangwa uri
mufemo u fhio; muṱuku nga maanaḓa, u tou nzuruma zwiṱuku, u
divhita. Huno khotsi wa kale namme vho vha vho ima henefho.
223 Huno nda tou gwadama fhasi, huno thabelo ṱhukhu i
nyadzeaho fhedzi, nda vhea zwanḓa khae, nda ri, “Murena
Yesu…” Ndo shumisa ulu Luṅwalo. “Wo ri, ‘Izwi zwiga zwi
ḓo tevhela avho vha tendaho.’ Hafha ndi khotsi na mme, vho
vha vha nga si konḓelele huno vha farelela uri ndi vhee zwanḓa
kha uyo mutukana arali ho vha hu songo vha uri vho zwi tenda.
Huno, Murena, ndo vha ndi tshi ḓo vha ndi songo ḓa fhano sa u
hoya. Ndi tenda uri zwe nda amba nahone nda funza ndi Ngoho.”
Huno nda ri, “Ndi fhaṱutshedza mutukana muṱuku, nga Dzina
ḽa Yesu Kristo; mu litshe a tshile.”

224 Huno musi ndi tshi takuwa, khotsi wa kale na mme vha
thoma u kuvhatedzana, huno vha ri, “Naa a si zwavhuḓi, mme!
A si zwa vhuḓi!” Mutukana ho ngo shanduka na zwiṱukuṱuku; o
sokou eḓela henefho. Huno nda—nda vha sedza.
225 Huno muongi muṱuku o ima henefho, o vha e muongi wa
tshipentshela, o funzeaho, huno o vha a henefho o lavhelesa
mutukana. Huno vha ri kha mme, vha ri, “Naa ni nga ḓifara hani
nga u ralo, huno na ḓivha uri mutukanawaṋu u khou fa?”
226 Huno khotsi wa kale, vhunga zwe a vha e zwone, oo, ndi a
humbulela, o vha e na miṅwaha ya fuṱhanumalo, furathi nga
vhukale, a vhea zwanḓa zwawe kha mahaḓa awe, sa zwe khotsi
vha kale vha vha tshi nga ita. A ri, “Ṅwana,” a ri, “uyomutukana
ha khou fa,” a ralo.
227 “Murena,” ha pfi, a thi ḓivhi uri itshi tsho vha tshi mini,
luṅwe lushaka sedza marwele a mbilu kana tshiṅwe tshithu, ha
pfi, “mufemo wawe—wawe wo tsela fhasi nga maanḓa, nahone
na uvhu vhulwadze, a vhu ḓihwi kha ḓivhazwakale, arali ha
vhuya ha dzhena kha iyo nyimele, uri u ya dovha wa fhola
hafhu.”
228 Huno khotsi vha kale vha sikiṱedza maṱo avho, huno vha mu
lavhelesa. A thi nga vhuyi nda hangwa hezwi. A ri, “Mufunwa, no
sedza kha tshati. Izwo ndi zwine na pfumbudzelwa u zwi sedza.
Ndi khou lavhelesa kha pfulufhedziso ye Mudzimu a ita. ‘Vhane
vha vheya zwanḓa kha vhalwadze, vha ḓo fhola.’” Mutukana o
mala huno u na vhana vhararu, mufunziruṅwa kha ḽa Afurika.
Zwi ya na nga uri no sedza mini.
229 Zwino hu nga vha na vhaṅwe hafha, vhe vha ḓa hafha,
vhe vha si wane garaṱa ya thabelo. Ndo vhudzisa murwa fhasi
henefho. A ri, “A hu na u timatima uri hu na vhanzhi hangei
murahu, baba, vhe vha sa wane garaṱa ya thabelo.”
230 Naa ndi vhangana vhatendi vha re fhano nga itsho
tshifhinga? Imisani zwanḓa zwaṋu. Naa ni ḓo ita izwimusi ri tshi
imba, “Zwino ndi a tenda”? Zwino Mudzimu o vha e wavhuḓi
kha inwi. A ni nga ḓo ralo, sa mutendi…A zwi iti phambano
uri ndi zwanḓa zwa nnyi, tenda e mutendi. Ni a vhona? Naa ni
ḓo tou vhea zwanḓa kha muṅwe, huno ri ḓo imba ulu luimbo
roṱhe, “Zwino ndi a tenda.” Huno u swika ndi tshi ṱangana na
inwi, Mudzimu a vhe na inwi!

Zwino ndi a tenda,

Izwo ndi zwone, vheani zwanḓa zwaṋu kha muṅwe
tsini haṋu.

Zwino ndi a tenda,
Zwithu zwoṱhe (hu si na ndavha uri ho
khakheya mini, zwithu zwoṱhe zwi a

konadzeya) ndi kho-…(Nga Dzina ḽa Yesu,
fhaṱutshedza hezwi.)

Zwino ndi a tenda, oo, zwino…(“Zwino a thi
khou swaswa. Hai, hezwi, zwino ndi a ralo.”)

Zwithu zwoṱhe zwi a konadzea, oo, zwino ndi
a tenda.

231 Zwino vhoṱhe vha no zwi tenda, imisani zwanḓa zwaṋu
nga nḓila iyi, “Nṋe zwino ndi a zwi tenda.” Mudzimu a ni
fhaṱutshedze.

U swika ri tshi ṱangana!…ṱangana!
U swika ri tshi ṱangana milenzheni ya Yesu; u
swika ri tshi ṱangana!

U swika ri tshi ṱangana; u swika ri tshi
ṱangana!

Mudzimu a vhe na inwi u swika ri tshi ṱangana
hafhu!

Zwino zwifhaṱuwo zwashu zwo kotama.
U swika ri…

232 Ngavhe Mudzimu a tshi vha na inwi, zwa vhukuma, u
tshinyadzamagabelo a lufu a ne a khou ni shushedza, u ni isa kha
vhugala u ya kha vhugala. Ḽiṅwe ḓuvha, ngavhe mivhili yashu
i tshi shandukiswa huno ya itwa vhunga muvhili wa vhugala
Wawe Ene muṋe, hune a ri tsha ḓo rabelela vhalwadze. U swika
zwenezwo, ngavhe Mudzimu a tshi vha na inwi, u swika ri tshi
ṱangana. [Mukomana Branham u ṅuṅuna—Mudz.]

U swika ri tshi ṱangana!
Mudzimu a vhe na inwi u swika ri tshi ṱangana
hafhu!

233 Zwino kha ri kotamise zwifhaṱuwo zwashu u itela thabelo
ya u vala. Ndi nnyi ane a khou ya u rabela? [Muṅwe u ri,
“Mukomana Gibson. Mukomana Gibson.”—Mudz.] Mukomana
Gibson zwino, musi ri na zwifhaṱuwo zwashu zwo kotama. 

